Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 2009 оны 04 дүгээр сарын 14-ний өдөр /Мягмар гариг/-ийн хуралдаан 10 цаг 00 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих  21 гишүүнээс 13 гишүүн ирж, 62.8 хувийн ирцтэй байв. Үүнд:

Чөлөөтэй:  Ж.Батсуурь, Э.Бат-Үүл, С.Оюун, Р.Раш, Х.Тэмүүжин, Ч.Сайханбилэг
Тасалсан: Н.Алтанхуяг, Д.Очирбат
Байнгын хорооны хэлэлцэх асуудалтай холбогдуулан Улсын Их Хурал дахь Ардчилсан намын бүлэг  Үндсэн хуулийн цэцийн 2008 оны 12 дугаар сарын 17-ны өдрийн 10 дугаар дүгнэлтийг хэлэлцэхэд авсан завсарлага үргэлжилж байгаа талаар Улсын Их Хурлын гишүүн Г.Баярсайхан мэдэгдэв.


Нэг.Улсын Их Хурлын гишүүний ёс зүйн хэм хэмжээний дүрэм батлах тухай Улсын Их Хурлын тогтоолын төсөл /Анхны хэлэлцүүлэг/


Хэлэлцэж буй асуудалтай холбогдуулан Улсын Их Хурлын гишүүн Н.Энхболд,  Су.Батболд, Г.Баярсайхан, Н.Ганбямба, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ж.Бямбадулам,  Төрийн байгуулалтын байнгын хорооны зөвлөх О.Тунгалаг, референт  З.Нямцогт нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаархи танилцуулгыг ажлын хэсгийн гишүүн, УИХ-ын гишүүн Су.Батболд танилцуулав. 


Танилцуулгатай холбогдуулан УИХ-ын гишүүн  Ж.Сүхбаатар, Н.Ганбямба, Д.Дондог нарын асуусан асуултад  УИХ-ын гишүүн Су.Батболд хариулж, тайлбар хийв. 


Тогтоолын төслийн анхны хэлэлцүүлэгтэй холбогдуулан УИХ-ын гишүүн  Д.Лүндээжанцан, Д.Одхүү, Г.Баярсайхан, Ж.Сүхбаатар, Д.Дондог нар санал хэлэв. 


Ө.Энхтүвшин: 1.Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм гэдэг нэртэй байх нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ. 

1.1.Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтан /цаашид “албан тушаалтан” гэх/-ы төрийн албанд баримтлах зарчим, ёс зүйн хэм хэмжээг тогтоон мөрдүүлж, төрийн үйл ажиллагааг хуулийн хүрээнд явуулах нөхцөлийг бүрдүүлэх. Төрийн үйл ажиллагааг хувийн ашиг сонирхлын нөлөөллөөс хамгаалах, төр, олон нийтийн итгэлцлийг бэхжүүлэхэд чиглэгдэхийн зэрэгцээ албан тушаалтны нэр төрийг нь хамгаалахад энэ дүрмийн зорилго оршино гэсэн  нийтлэг үндэслэлийг хийх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ. 

1.2.Энэ дүрмийн үйлчлэлд дараахь албан тушаалтан хамаарна:

1.Улсын Их Хурлын дарга, дэд дарга, гишүүн
1.2.2.Улсын Их Хурлын Тамгын газрын Ерөнхий нарийн бичгийн дарга 1.2.3.Улсын Ерөнхий Аудитор түүний орлогч
1.2.4.Авлигатай тэмцэх газрын дарга, дэд дарга
1.2.5.Монголбанкны Ерөнхийлөгч, дэд ерөнхийлөгч нар
1.2.6.Санхүүгийн зохицуулах хорооны дарга, орон тооны гишүүн
1.2.7.Үндэсний статистикийн газрын дарга, дэд дарга
1.2.8.Хүний эрхийн үндэсний комиссын дарга, гишүүн
1.2.9.Сонгуулийн ерөнхий хорооны дарга, нарийн бичгийн дарга
1.2.10.Төрийн албаны зөвлөлийн дарга, орон тооны гишүүн
1.2.11.Улсын Их Хурлын даргын зөвлөх гэсэн 11 албан тушаалтан байх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын гишүүн Д.Одхүү, Д.Загджав, Д.Дондог, Д.Энхбат, Г.Баярсайхан, Ц.Батбаяр, Н.Ганбямба нарын гаргасан, төслийн 1.2-т, Ерөнхий сайд, Засгийн газрын гишүүдийг нэмье гэсэн саналыг дэмжиж байгаа гишүүд гараа өргөнө үү.

Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын гишүүн Ж.Сүхбаатарын гаргасан, Сонгуулийн ерөнхий хорооны дарга, нарийн бичгийн дарга гэснийг хасах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын даргын зөвлөх гэсэн албан тушаалыг хасах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын Тамгын газрын Ерөнхий нарийн бичгийн даргыг хасах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
3


Татгалзсан
9


Бүгд 

12


Гишүүдийн олонхийн саналаар дэмжигдсэнгүй. 

3.Төслийн хоёрдугаар зүйлийн гарчгийг, Албаны үйл ажиллагаанд баримтлах ёс зүйн хэмжээ гэж өөрчлөх. Төслийн  2.1 дэх хэсгийг дараахь байдлаар өөрчлөн найруулах:

2.1.Албан тушаалтан албаны эрх үүргийн хүрээнд төрийн хуулийг дээдлэн сахих, аливаа асуудалд шударга байр сууринаас хандах, бусдын нэр төр, алдар хүнд, эрх, эрх чөлөө, хууль ёсны ашиг сонирхлыг хүндэтгэх зарчмын хүрээнд дараахь ёс зүйн хэм хэмжээг баримтална гэж өөрчлөн найруулъя гэсэн саналтай гишүүд гараа өргөнө үү.

Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ. 

4.Төслөөс 2.1.6, 2.1.7-г хасах нь зүйтэй гэсэн саналтай гишүүд гараа өргөнө үү.

Зөвшөөрсөн
10


Татгалзсан
1


Бүгд 

11


Гишүүдийн олонхийн саналаар дэмжигдлээ. 

5.Төслийн 2.1.1, 2.1.2, 2.1.3, 2.1.4, 2.1.5 дахь хэсгүүдийг дараахь байдлаар өөрчлөн найруулах:

2.1.1. нэр төр, алдар хүнд, хууль ёсны ашиг сонирхлыг нь эрхэмлэн дээдэлж, бусдад хүндэтгэлтэй хандах.

2.1.2. хуулиар олгосон бүрэн эрхээ хэрэгжүүлэхдээ төр, олон нийтийн холбоог бэхжүүлэх,

2.1.3. албаны эрх, үүргээ гүйцэтгэх үед буюу албан үүргээ гүйцэтгэхтэй холбоотойгоор хүлээн авсан нууцад хамаарах аливаа мэдээлэл, бичиг баримттай танилцахдаа төрийн нууцыг нууцлах журмыг баримтлах.

2.1.4.төрийн байгууллагын албан хаагчдаар зөвхөн албаны чиг үүрэгт нь хамаарах ажил үүрэг гүйцэтгүүлж байх.

2.1.5.төрийн ордон болон төрийн албаны байр танхимд биеэ зөв авч явж, холбогдох хууль тогтоомжийг сахин биелүүлэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
9


Татгалзсан
2


Бүгд 

11


Гишүүдийн олонхийн саналаар дэмжигдлээ. 

7.Төслийн  2.1.8 дахь хэсгийг 2.1.6. Хууль зөрчсөн шударга бус явдалтай эвлэрэхгүй байх гэж өөрчлөн найруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ. 

8.Төслийн  2.1.9 дэх хэсгийг  2.1.7. Ёс зүйн хэм хэмжээг сахих талаар олон түмэнд үлгэр жишээ үзүүлэгч байх гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
9


Татгалзсан
2


Бүгд 

11


Гишүүдийн олонхийн саналаар дэмжигдлээ. 

9.Төсөлд дараахь агуулга бүхий  2.1.8, 2.1.9 дэх заалтыг  шинээр нэмэх.

2.1.8. Төрийн бодлого, шийдвэрийг зөв тайлбарлаж, иргэдээс төрдөө итгэх итгэлийг бэхжүүлэхэд дэмжлэг үзүүлж ажиллах.

2.1.9.Аливаа шийдвэр гаргахдаа, мэргэжлийн түвшинд судалж боловсруулсан санал, үндэслэл, гарч болзошгүй эерэг, сөрөг талыг харгалзаж, нийтийн эрх ашгийн үүднээс хандаж байх гэсэн саналыг дэмжиж байгаа гишүүд гараа өргөнө үү.

Зөвшөөрсөн
9


Татгалзсан
2


Бүгд 

11


Гишүүдийн олонхийн саналаар дэмжигдлээ. 

10.Төслийн З дугаар зүйлийн гарчгийг Ашиг сонирхлын зөрчилтэй холбоотой ёс зүйн хэм хэмжээ гэж өөрчлөх.

3.1 дэх заалтыг нийт иргэн, төрийн ашиг сонирхлыг эрхэмлэн дээдэлж, хэнийг ч ялгаварлан гадуурхахгүй байх зарчмын хүрээнд дараахь ёс зүйн хэм хэмжээг баримтална гэж.

3.2 дахь заалтыг албан тушаалтан аливаа аж ахуйн нэгж байгууллагын болон санхүүгийн нөлөөнд автахгүй байх.

Албаны эрх, үүргийг хувийн зорилгоор ашиглахгүй байх үүднээс холбогдох хууль тогтоомжийг мөрдөх бөгөөд дараахь үйлдэл хийхийг хориглоно гэж тус тус өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
9


Татгалзсан
2


Бүгд 

11


Гишүүдийн олонхийн саналаар дэмжигдлээ. 

11. Улсын Их Хурлын гишүүн С.Оюуны гаргасан, Төслийн 3.1.1, 3.1.2, 3.1.3, 3.1.4, 3.2.1, 3.2.4, 3.2.6, 3.2.7, 3.3, 3.4, 3.5.1, 3.5.2, 3.5.3, 3.5.5 дахь заалтуудыг хасах. 3.1.5, 3.1.6 дахь заалтуудын дугаарыг  3.1.1, 3.1.2 гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
9


Татгалзсан
2


Бүгд 

11


Гишүүдийн олонхийн саналаар дэмжигдлээ. 

12. Улсын Их Хурлын гишүүн Г.Баярсайхан, С.Оюун нарын гаргасан, Төсөлд дараахь агуулга бүхий  3.1.3-3.1.8 хүртэл, 3.3 дахь заалтуудыг нэмэх: 

3.1.3. Хэлэлцэж байгаа хуулийн төсөл өөрийн хувьд ашиг сонирхлын зөрчилтэй, эсхүл олон нийтэд тийм сэтгэгдэл төрүүлж болохоор байвал энэ тухайгаа мэдэгдэн тухайн асуудлыг хэлэлцэхэд оролцохоос татгалзах. 

3.1.4. Албан тушаалын байдлаа өөрийн мөн гэр бүлийнхээ болон хувийн санхүүгийн байдлыг дээшлүүлэхэд ашиглахгүй байх.

3.1.5. Албан тушаалын үүрэг хариуцлагатай нь харшилсан санхүү, худалдааны болон бусад ижил төстэй ямар ч хэлбэрийн хэлэлцээрт оролцох, ямар нэгэн ажил үүрэг, албан тушаал хүлээж авахгүй байх. 

3.1.6.  Хууль, дүрэм, журмын дагуу ажил үүрэг эрхлэхдээ бизнесийн, санхүүгийн болон худалдааны үйл ажиллагаанд аливаа ашиг сонирхлын зөрчил бий болохоор байвал заавал мэдэгдэх.

3.1.7. төрийн мөнгө хөрөнгө, үйлчилгээ, эсхүл мэдээллийг “ажил үүргийн дагуу олж авсан мэдээлэл-“, мөн “өөрийн ажил үүрэгт холбогдолгүй ч албан тушаалынхаа хүрээнд олж авсан мэдээлэл” ямар ч тохиолдолд урвуулан ашиглахгүй байх.

3.1.8. Ажил үүргээ биелүүлэх, эсхүл шийдвэр гаргах явцад нөлөөлөх магадлалтай бэлэг, томилолтын зардал болон бусад санхүүгийн туслалцааг шууд болон шууд бусаар хүлээж авахгүй байх гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын гишүүн Ж.Сүхбаатарын гаргасан, 3.1.8-аас бэлэг, томилолтын зардал болон бусад гэснийг хасъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
6


Татгалзсан
6


Бүгд 

12


Гишүүдийн олонхийн саналаар дэмжигдсэнгүй.


Улсын Их Хурлын гишүүн Су.Батболдын гаргасан, Ажил үүргээ биелүүлэх, шийдвэр гаргах явцад нөлөөлөх томилолтын зардал болон бусад санхүүгийн туслалцааг шууд болон шууд бусаар хүлээж авахгүй байх гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

3.3.Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана гэсэн ажлын хэсгийн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

13.УИХ-ын гишүүн Су.Батболд, Н.Энхболд нарын гаргасан,  Төсөлд дараахь агуулга бүхий  3.2.4, 3.2.8 дахь заалтыг нэмэх.

3.2.1. Албан тушаалын байдалтай холбоотойгоор өөрт нь ашигтай аливаа саналыг хүлээн авах. 

3.2.4. Албан тушаалын дагуу олж авсан нууц мэдээллээ хувьдаа болон  бусдад давуу тал олгох зорилгоор ашиглах.

3.2.8. Хууль тогтоомжоор зөвшөөрөгдсөний дагуу улс төрийн намд сонгуульд албан тушаал эрхлэх, сургалтын ажил хавсран хийхдээ ёс зүйн зөрчил үүсгэх гэж нэмье гэсэн саналыг дэмжиж байгаа гишүүд гараа өргөнө үү. 

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

14.Төслийн  3.2.2,  3.2.3, 3.5 дахь заалтуудыг дараахь байдлаар өөрчлөн найруулах.

3.2.2. Бүрэн эрхээ хэрэгжүүлэх явцдаа өөрийн нэр, эрхийг ашиглан эд хөрөнгө олох, давуу эрх эдлэх, бусдад давуу байдал олгох үйл ажиллагаа явуулах, бусдад нөлөөлөх оролдлого хийх. 

3.2.3. Өөрийн болон гэр бүлийн гишүүдийн эрхэлж байгаа аж ахуйн нэгж, компани, эзэмшиж байгаа үл хөдлөх хөрөнгө, хувьцаа, ашигт малтмалын хайгуул хийх, орд эзэмших, ашиглах лицензтэй холбоотой асуудлаар эрх зүйн хэм хэмжээ тогтоох, бодлого боловсруулах, шийдвэр гаргах асуудлаар санал хураалтанд оролцохоос татгалзах. 

3.5.Албан тушаалтан нь төрийн өндөр албан тушаалд сонгогдмогц буюу томилогдмогц өмнө нь эрхэлж байсан ажил, албан тушаалаас хуулийн дагуу чөлөөлөгдөх бөгөөд ийм ажил албан тушаалыг бүрэн эрхийнхээ хугацаанд хашихыг хориглоно гэсэн ийм  найруулга байна. Ингэж өөрчлөн найруулъя гэсэн саналтай гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 


Улсын Их Хурлын гишүүн Ж.Сүхбаатарын гаргасан,  3.2.3-ыг найруулж,  уг гишүүн өөрөө сайн дураараа татгалзах  бололцоог нь олгосон байдлаар тусгах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

15.Төслийн 3.2.8 дахь заалтын дугаарыг  3.2.6 гэж, 3.2.9 дэх заалтын дугаарыг  3.2.7 гэж, 3.5.4 дэх заалтын дугаарыг  3.4 гэж тус тус өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

16. Төслийн 4 дүгээр зүйлийн гарчгийг хөрөнгө орлогын мэдүүлэг, албан томилолттой холбогдсон ёс зүйн хэм хэмжээ гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

17. Улсын Их Хурлын гишүүн Н.Энхболдын гаргасан, Төслийн  4.1.1, 4.1.2, 4.1.3 дахь хэсэг,  4.2., 4.3, 4.6 дахь заалтуудыг хасах гэсэн саналыг дэмжиж  байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

18. Улсын Их Хурлын гишүүн С.Оюуны гаргасан, Төсөлд  4.1 дэх хэсгийг “Албан тушаалтан хууль тогтоомжид заасан хугацаа, журмын дагуу хөрөнгө орлогын мэдүүлгээ үнэн зөв гаргах үүргээ сахин биелүүлнэ” гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

19.Төслийн  4.4 дэх хэсгийг  “4.2. Хууль тогтоомжоор зөвшөөрөгдсөний дагуу хавсран хийж болох ажил, албан тушаалын орлогын хэмжээ нь албан тушаалтны жилийн үндсэн цалингийн 40 хувиас  хэтрэхгүй байна” гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

20.Төслийн 4.7 дахь заалтыг “4.3. Албан тушаалтан иргэдийн боловсролыг дээшлүүлэх, оюуны хөгжилд хувь нэмэр оруулах зорилгоор яриа хийх, илтгэл тавих, эрдэм шинжилгээний өгүүлэл, ном бичсэний төлөө урамшуулал авч болох бөгөөд энэхүү орлогоо хөрөнгө орлогын мэдүүлэгт заавал тусгана гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

21.Төслийн 4.5 дахь заалтыг “4.4. Албан тушаалтан гадаад, дотоод томилолт, аяллаар явахдаа эрх бүхий албан тушаалтны шийдвэрийг гаргуулах ба удирдамж чиглэлийг чанд баримтална” гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

22. Төсөлд дараахь агуулга бүхий  4.5, 4.6 дахь заалтуудыг нэмэх:

“4.5. Эрх бүхий албан тушаалтны зөвшөөрөлгүйгээр Засгийн газар түүний байгууллага, түүнчлэн гадаад, дотоодын аж ахуйн нэгж байгууллага, иргэний зардлаар гадаадад зорчихыг хориглоно гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

4.6. Төрийн захиргааны байгууллага болон хувийн байгууллагаас  хувийн ашиг сонирхлын зорилгоор хандив тусламж авах, тэдний тусламжтай давуу эрхийг  хориглоно гэж Улсын Их Хурлын гишүүн Д.Одхүүгийн гаргасан саналыг оруулж найруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

23. Улсын Их Хурлын гишүүн Г.Баярсайханы гаргасан, Төслийн 5 дугаар зүйлийн гарчгийн “гишүүний” гэдгийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8


Татгалзсан
4


Бүгд 

12


Гишүүдийн олонхийн саналаар дэмжигдлээ. 

24.Төслийн 5.1 дэх заалтыг “Албан тушаалтан өөрийн нэр хүндэд харш зүйл хийхгүй байх зарчмын хүрээнд дараахь эрх зүйн хэм хэмжээг баримтална” гэж өөрчлөн найруулах нь зүйтэй гэсэн саналыг дэмжиж гишүүд гараа өргөнө үү.

Зөвшөөрсөн
9


Татгалзсан
3


Бүгд 

12


Гишүүдийн олонхийн саналаар дэмжигдлээ. 

25.Төслийн 5.1, 5.2, 5.3 дахь заалтыг хасах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
9


Татгалзсан
3


Бүгд 

12


Гишүүдийн олонхийн саналаар дэмжигдлээ. 

26. Улсын Их Хурлын гишүүн Н.Энхболдын гаргасан, 5.1.2 дахь заалтыг  “5.1.1. Аж ахуйн нэгж болон төрийн бус байгууллага, нутгийн өөрөө удирдах байгууллага, нутгийн зөвлөл, иргэнээс бэлэг дурсгалын зүйлсийг авахдаа Улсын Их Хурлын тухай хуулийн  37.1.9-д заасан хэм хэмжээг баримтлах” гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8


Татгалзсан
4


Бүгд 

12


Гишүүдийн олонхийн саналаар дэмжигдлээ. 

27.Төслийн 5.1.3 дахь заалтыг  “5.1.2. Албан үүргээ хэрэгжүүлсний төлөө болон хийж гүйцэтгэхээр төлөвлөж байгаа ажлын төлөө байгууллага, аж ахуйн нэгж, иргэнээс бэлэг,  мөнгөн шагнал, шан харамж, зээл авах, хөнгөлөлттэйгээр үйлчлүүлэх, хангамж эдлэхээс татгалзах” гэж өөрчлөн найруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

28. 5.1.4 дэх заалтыг  “5.1.3. Эрх мэдлийнхээ хүрээнд хянан шалгаж байгаа байгууллага, албан тушаалтнаас бэлэн мөнгө болон, мөнгөөр үнэлэгдэх үнэт зүйлс авахгүй байх” гэж өөрчлөн найруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

29. Төслийн 6.1 дэх заалтыг  “6.1. Албан тушаалтан нь хуулиар зөвшөөрснөөс бусад албан ажлын байранд хуулиар тогтоогдоогүй бол сонгуулийн үйл ажиллагаа явуулахыг хориглоно” гэж өөрчлөн найруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
6


Татгалзсан
6


Бүгд 

12


Гишүүдийн олонхийн саналаар дэмжигдсэнгүй.

30.Төслийн 6.1.2 дахь заалтыг “6.2.Албан тушаалтанд бүрэн эрхээ хэрэгжүүлэхтэй нь холбогдуулан олгосон санхүүгийн эх үүсвэр, холбоо, мэдээлэл, тээврийн хэрэгсэл, төрийн өмчийн бусад эд зүйлийг сонгуулийн компанит ажилд ашиглахыг хориглох бөгөөд энэ нь сонгуулийн зохион байгуулан явуулах төрийн байгууллагад үл хамаарна” гэж өөрчлөн найруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
8


Татгалзсан
4


Бүгд 

12


Гишүүдийн олонхийн саналаар дэмжигдлээ. 

31. Төслийн  7.1 дэх заалтыг “Энэхүү дүрмийн биелэлтэд Ёс зүйн дэд хороо хяналт тавин ажиллана. Ёс зүйн дэд хорооны ажиллах журмыг тусгай дүрмээр тогтооно” гэж өөрчлөн найруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

32. Улсын Их Хурлын гишүүн З.Энхболдын гаргасан, Төсөлд дараахь агуулга бүхий 7.3 дахь заалтыг нэмсүгэй. 

“7.3. Энэ дүрэм нь төрийн албан хаагчдын ёс зүйн үлгэрчилсэн дүрэм байна” гэсэн заалтыг дэмжиж байгаа гишүүд гараа өргөнө үү.

Зөвшөөрсөн
4


Татгалзсан
8


Бүгд 

12


Гишүүдийн олонхийн саналаар дэмжигдсэнгүй.


Улсын Их Хурлын гишүүн Ж.Сүхбаатарын гаргасан, 7.2. Энэхүү дүрмийг сахин биелүүлэх хүрээнд хийгдэх албан тушаалын ёс зүйн дэд хорооноос зөвлөгөө авч болно гэсэн саналыг дэмжиж байгаа гишүүд гараа өргөнө үү.

Зөвшөөрсөн
1


Татгалзсан
11


Бүгд 

12


Гишүүдийн олонхийн саналаар дэмжигдсэнгүй.


Улсын Их Хурлын гишүүн Д.Лүндээжанцангийн гаргасан,  хуулийн заалтуудыг дурьдах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын тогтоолын төслийг нэгдсэн хуралдаанд оруулж, анхны хэлэлцүүлэг хийх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Зарим хууль, тогтоолын төслийг буцаах тухай Улсын Их Хурлын тогтоолын төслийг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Н.Энхболд УИХ-ын чуулганы нэгдсэн хуралдаанд танилцуулахаар тогтов.

Хоёр. Монгол Улсын хууль тогтоомжийг  2012 он хүртэл боловсронгуй болгох Үндсэн чиглэл батлах тухай УИХ-ын тогтоолын төсөл /Анхдугаар хэлэлцүүлэг/

Хэлэлцэж буй асуудалтай холбогдуулан  Хууль зүй, дотоод хэргийн яамны Төрийн нарийн бичгийн дарга Г.Баясгалан,  мөн яамны Газрын дарга Ц.Цолмон, мэргжилтэн Ч.Дондогмаа, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа,  Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийн анхны хэлэлцүүлэгтэй холбогдуулан УИХ-ын гишүүн Д.Одхүү, Д.Дондог, Ж.Сүхбаатар, Д.Энхбат, Ц.Батбаяр, Д.Лүндээжанцан, Су.Батболд нар санал хэлэв. 

Ө.Энхтүвшин: Су.Батболд, Д.Лүндээжанцан нарын гаргасан, Монгол Улсын тэргүүн шадар сайдын эрхлэх асуудлаар Шударга бус өрсөлдөөнийг хориглох тухай хуулийн төслийн шинэчилсэн найруулгыг  2012 гэснийг  2009 он болгож нааш татъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын гишүүн Су.Батболдын гаргасан, 141, 142, 143, 144, 145, 147 дугаарт байгаа хуулиудын төслийг Улсын Их Хурлын ажлын хэсэг гэж өөрчилье гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

Улсын Их Хурлын гишүүн  Д.Дондогийн гаргасан, Сүм хийдийн харилцааны тухай хуулинд нэмэлт, өөрчлөлт оруулах тухай хуулийн төслийг нэмж оруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Тэмдэгтийн хураамжийн тухай хуульд нэмэлт өөрчлөлт оруулах тухай хуулийг оруулъя гэсэн саналтай гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Фермерийн тухай хуулийг шинээр боловсруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
8


Татгалзсан
4


Бүгд 

12


Гишүүдийн олонхийн саналаар дэмжигдлээ. 

Хот, тосгоны эрх зүйн байдлын тухай хуульд нэмэлт, өөрчлөлт оруулах хуулийг 2012 оныг 2010 он гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
9


Татгалзсан
3


Бүгд 

12


Гишүүдийн олонхийн саналаар дэмжигдлээ. 

Захиргааны үйл ажиллагааны тухай хуулийг  2012 он гэснийг 2010 он болгох гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

УИХ-ын гишүүн Ц.Батбаярын гаргасан, Ипотекийн тухай хууль, Агаарын төлбөрийн тухай хууль, Гэр хорооллыг орон сууцжуулах тухай хуулиудын төслийг нэмж боловсруулж хэлэлцье гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Д.Дондог УИХ-ын чуулганы нэгдсэн хуралдаанд танилцуулахаар тогтов.

Гурав. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай
Байнгын хорооны дарга, УИХ-ын гишүүн Ө.Энхтүвшин  хуулийн төслийг уншиж танилцуулав. 

Ө.Энхтүвшин: Нэгдүгээр зүйл. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 15 дугаар зүйлийн  15.6 дахь хэсгийг хүчингүй болсонд тооцсугай.

Хоёрдугаар зүйл. Энэ хуулийг батлагдсан өдрөөс нь буюу  2009 оны . . . дугаар сарын . . –ний өдрөөс дагаж мөрдөнө гэсэн хуулийн төслийг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов.

Хуралдаан  12 цаг  30 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН
БАЙНГЫН ХОРООНЫ ДАРГА



Ө.ЭНХТҮВШИН
Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨГЧ:






Д.ЦЭНДСҮРЭН
УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН
ХОРООНЫ 2009 ОНЫ 04 ДҮГЭЭР САРЫН 14-НИЙ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ө.Энхтүвшин: Байнгын хорооныхоо гишүүдийн амрыг эрье.  Өнөөдөр  дараахь 4 асуудлыг хэлэлцүүлэхээр оруулж байна.  Нэгдүгээрт нь,  УИХ-ын гишүүний ёс зүйн хэм хэмжээний дүрэм батлах тухай УИХ-ын тогтоолын төслийн анхны хэлэлцүүлэг.  Хэлэлцэх эсэх асуудлыг нэлээн эрт шийдчихсэн, түрүүчийн парламентын үед шийдсэн асуудал. Хоёрт нь, Монгол Улсын хууль тогтоомжийг  2012 он хүртэл боловсронгуй болгох тухай үндсэн чиглэл батлах тухай УИХ-ын тогтоолын төслийн анхны хэлэлцүүлэг, Гуравт нь, Үндсэн хуулийн цэцийн  2009 оны З дугаар сарын  11-ний өдрийн  02 тоот дүгнэлтийг хүлээн авсантай холбогдуулан гаргах Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төсөл. Үүнийг түрүүчийн долоо хоногт ярьсан. Гэхдээ цэцийн дүгнэлт яаж гарна вэ? түүнийгээ дагаад хуулинд өөрчлөлт орно гэсэн ойлголттой байсан. Гэтэл зарим гишүүд Байнгын хороогоор заавал оруулах нь зүйтэй гэдэг ийм санал тавиад орж ирж байна.  Дөрөвт нь, Үндсэн хуулийн цэцийн  2008  оны  12 дугаар сарын  17-ны өдрийн  10 дугаар дүгнэлт, Монгол Улсын Их Хурлын тухай хуулийн  24 дүгээр зүйлийн  27.7 дахь хэсгийн “санал нэгдсэн дүгнэлт гаргана” гэсэн нь Үндсэн хуулийн холбогдох заалтыг зөрчсөн эсэх тухай асуудлаар гарсан байна. Үүнийг түрүүчийн хурал дээр хэлэлцээр оруулсан боловч  УИХ дахь Ардчилсан намын бүлгээс завсарлага авсан.  Завсарлага авсан тэр шалтгаан арилаагүй байна гэсэн үндэслэлээр авсан байгаа. Ийм 4 асуудал байна.

Хэлэлцэх асуудалтай холбогдуулж саналтай гишүүн байна уу? 


Г.Баярсайхан: Манай намын бүлгийн  хуучин байр суурь хэвээрээ байгаа.  Их Хурлын даргын зөвлөл дээр энэ асуудлыг хэвээрээ байгаа гэж  ярьсан гэсэн.


Ө.Энхтүвшин: Яриагүй, энэ ер нь хэр их удаан үргэлжлэх юм бол? үүнийг энэ удаадаа хойшлуулаад, зөвлөл дээр айхтар ярьж чадаагүй байгаа. Харин одоо Их Хурлын дарга ирлээ. Тэр зөвлөл дээрээ энэ долоо хоногийн 5 дахь өдөр болох  байх. Түүндээ яриад түргэн энэ асуудлыг шийдэхгүй бол болохгүй болж байгаа. Цэцийн дүгнэлт хэлэлцэх нь хуулиараа хугацаа заасан байдаг учраас үүнийг даруйхан хэлэлцэнэ. Гэхдээ өнөөдрийн хувьд нэгэнт Ардчилсан намын бүлэг бас байр сууриа илэрхийлэхэд бэлэн биш байгаа гэсэн ийм үндэслэлээр санал хэлж байгаа учраас хойшлуулъя. 


Ингээд эхний З асуудлуудыг хэлэлцэх нь зүйтэй гэсэн саналтай гишүүд гараа өргөнө үү. 


Баярлалаа.


Нэг.Улсын Их Хурлын гишүүний ёс зүйн хэм хэмжээний дүрэм батлах тухай Улсын Их Хурлын тогтоолын төсөл /Анхны хэлэлцүүлэг/


Энэ асуудлаар ажлын хэсгийг Улсын Их Хурлын дэд дарга Энхболд ахалж ажиллаж байгаа.  Энхболд дарга эмнэлэгт байгаа учраас санаачлагч гишүүний хувьд Батболд  тогтоолын төслийг анхны хэлэлцүүлэгт бэлтгэсэн талаар танилцуулна.


Су.Батболд: Байнгын хорооны гишүүдийн энэ өдрийн амар амгаланг айлтгая.


Улсын Их Хурлын гишүүн Дэмбэрэл, С.Батболд, Гантөмөр нар Улсын Их Хурлын гишүүний ёс зүйн дүрэм батлах тухай, Ёс зүйн байнгын хорооны дүрэм батлах тухай Улсын Их Хурлын тогтоолын төслүүд болон түүнтэй холбогдуулан зарим хууль, тогтоолд нэмэлт өөрчлөлт оруулах тухай хуулийн төслүүдийг 2005 оны  8 дугаар сарын 10-ны өдөр УИХ-д өргөн мэдүүлсэн юм.


Төрийн байгуулалтын байнгын хорооноос  2006 оны 4 дүгээр сарын 4-ний өдрийн хуралдаанаар төслийг хэлэлцэн, нэгдсэн хуралдаанаар хэлэлцэх нь зүйтэй гэсэн санал, дүгнэлтийг гаргасан ба Улсын Их Хурлын 2006 оны хаврын ээлжит чуулганы  4 дүгээр сарын 13-ны өдрийн хуралдаанаар хэлэлцэн уг төслүүдийг хэлэлцүүлэхээр тогтон Төрийн байгуулалтын байнгын хороонд шилжүүлсэн билээ.


Уг төслүүдийг  2006 оны  6 дугаар сарын 20-ны болон 2007 оны  10 дугаар сарын 16-ны өдөр Төрийн байгуулалтын байнгын хороогоор анхны хэлэлцүүлэг хийсэн.


2008 оны Улсын Их Хурлын ээлжит сонгуулийн дүнд шинээр байгуулагдсан Улсын Их Хурлаас уг төслийг үргэлжлүүлэн боловсруулах ажлын хэсгийг Улсын Их Хурлын даргын  2008 оны  10 дугаар сарын 1-ний өдрийн захирамжаар байгуулсан бөгөөд  Улсын Их Хурлын 2009 оны 1 дүгээр сарын  16-ны өдрийн 7 дугаар тогтоолоор батлагдсан Улсын Их Хурлын 2009 оны хаврын ээлжит чуулганаар хэлэлцэх асуудлын жагсаалтанд орсон болно.


Ажлын хэсэг уг дүрмийн төслийг хаврын ээлжит чуулганаар хэлэлцүүлэх бэлтгэл ажлыг ханган 5  удаа хуралдаж, төслийг хэлэлцсэн бөгөөд төслийн хамрах хүрээ болон бусад асуудлаар ажлын хэсгийн гишүүдийн гаргасан саналыг тусган хэлэлцүүлэхэд бэлтгэлээ. Ингэхдээ дүрмийн төслийг хэлэлцэх явцад хамрах хүрээг дахин авч үзэж, зөвхөн Улсын Их Хурлын гишүүдийн бус төрийн өндөр албан тушаалтны ёс зүйн асуудлыг хамрах талаар санал гарч байсан боловч ажлын хэсгийн хуралдаанаар энэ асуудлыг эцэслэн хэлэлцэж, Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн асуудлыг хамруулах нь зүйтэй гэж үзсэн болно.


Ёс зүйн дүрмийн болон Ёс зүйн дэд хорооны дүрмийн зорилго нь хариуцлага ногдуулах, буруушаахаас илүүтэйгээр албан тушаалтны хувьд ёс зүйн талаар баримтлах үндсэн зарчим, чиг шугамыг зааж өгөх, ингэснээр ёс зүйн зөрчлөөс урьдчилан сэргийлэгдэх, ашиг сонирхлын зөрчилтэй байдлын талаар Улсын Их Хурлын гишүүн болон холбогдох албан тушаалтан   Ёс зүйн дэд хороонд өөрөө мэдэгдэх. Дэд хорооноос ёс зүйн асуудлаар холбогдох албан тушаалтнуудад зөвлөгөө өгөх зэрэг чиглэлийг баримтлан    төслийг хэлэлцүүлэхээр бэлтгэсэн болно.


Анхаарал тавьсанд баярлалаа.


Ө.Энхтүвшин: Батболд гишүүнд баярлалаа. Анхны хэлэлцүүлэгт бэлтгэсэнтэй холбоотой асуух асуулттай гишүүн байна уу?  Лүндээжанцан, Сүхбаатар, Ганбямба гишүүд.


Д.Лүндээжанцан: Өнгөрсөн түрүүчийн Улсын Их Хурлын үед  боловсрогдоод, харамсалтай нь  батлагдаж хараахан амжаагүй. Ганц нэгхэн заалтаас болсон юм. Сая гадаад, дотоодын олон зөвлөх, бусад орны туршлагыг ярьж харгалзаж үзсэн. Тэгээд энэ дотор хамаарах албан тушаалтан дээр гол маргаан гардаг. Тэгэхээр та бүхэн Их Хурал өөрөөсөө эхлэх нь зүйтэй юм шиг байгаа юм. Гэхдээ энэ Ерөнхий сайд болоод Засгийн газрын гишүүдийг энд зөвхөн Улсын Их Хурлаас шууд ажлаа хариуцан тайлагнана гэхээр Засгийн газар мөн ялгаагүй шүү дээ. Шүүх, прокурор хоёр тус тусдаа ёс зүйн дүрэм учраас тэгээд явчихаж болно. Ерөнхий сайд, Засгийн газрын гишүүдийг яагаад ингээд оруулж өгөхгүй байна вэ гэдэг асуулт байна.


Су.Батболд: Та бүхэн мэдэж байгаа байх. Өнгөрсөн жилүүдэд Улсын Их Хурал дээр хэлэлцэгдэж явахад нэлээн олон албан тушаалтан байна. Засгийн газрын гишүүд, шүүх, прокурор, аймаг, нийслэлийн Хурлын дарга, Засаг дарга гээд явж байсан юм. Тэгээд ажлын хэсэг дээр ярьж байгаад ер нь  гаднаас ирсэн зөвлөхүүд ч гэсэн ялгаагүй, манай энэ асуудлаар судалгаа хийдэг судлаачид  ч ялгаагүй, ер нь эхлээд Улсын Их Хурал маань өөрсдөө үлгэрлэх маягаар энэ Ёс зүйн дүрэмтэй болох нь зүйтэй гэдгийг анхнаасаа хэлж байсан юм.


Хоёрдугаарт, тухайн байгууллагууд өөр өөрсдийнхөө чиглэлээр Ёс зүйн дүрмээ батлах нь зүйтэй. Шүүх нь  шүүх, прокурор нь прокурор. Шүүх, прокурор Ерөнхийлөгчөөр батлуулчихсан байж байгаа. Засгийн газар ч гэсэн өөрийнхөө чиглэлийн томилогддог албан тушаалууд дээрээ үүнийгээ батлах нь зүйтэй. Улсын Их Хурлын гишүүний бүрэн эрх, тэдэнд олгогдож байгаа мандатын эрх арай өөр юм. Тийм учраас эхлээд өөрийнхөө хүрээнд хийгээд, тэгээд энэ дүрэм маань бусад төрийн байгууллагууд, албан тушаалтнуудын хувьд бол үлгэрчилсэн дүрэм байхаар зохицуулах нь зүйтэй юм гэж үзсэн.


Бидэнд зөвлөж байсан улсууд энэ Их Хурлаас томилогддог албан тушаалтнууд, Их Хурлын харъяа байгууллагуудыг ч  бараг хасах нь зүйтэй гэж зөвлөж байсан. Гэхдээ бид нар ямар ч байсан  эд нарыг зөвхөн дарга нарынх нь хүрээнд тогтоож  өгөх нь  зүйтэй байхаа гэсэн үндэслэлээр үүнийг оруулсан юм.


Засгийн газар тэндээ өөрсдийнхөө ёс зүйн дүрмийг хийгээд яваг гэж үзсэн юм.


Ө.Энхтүвшин: Төрийн албаны хуулиар улс төрийн албан тушаалтнууд, төрийн тусгайнхыг хуулиар гэж байгаа. Төрийн захиргааны албан тушаалтнуудынхыг Засгийн газар хийнэ гэж байгаа. Төрийн үйлчилгээг хөдөлмөрийн гэрээгээр тусгаад явна гэж байгаа. Тэгэхээр тэр Засгийн газрын гишүүд л үлдчихээд байгаа юм. Түүнээс тэр багийн дарга гэдэг тэр жичдээ дараа нь болох байх. Энэ өндөр албан тушаалтан гэдэг дээрээ Засгийн газрын гишүүд орохгүй байгаагийн шалтгаан юу вэ гэдэг юм л байгаа юм. 


Ж.Сүхбаатар: Энэ чинь  ажлын хэсгийн анхны хэлэлцүүлэгт бэлтгэсэн энэ төсөл дээр ярьж байна уу? 


Ө.Энхтүвшин: Тэгж байна.


Ж.Сүхбаатар:  Урьд нь саяны асуудал төрийн албан тушаалтан, уг нь 1998 оноос эхлээд   төрийн албан хаагчийн ёс зүйн байдлын тухай асуудал гэж ярьж яваад, тэгээд ерөнхий акт гаргах тухай ярьж байгаад болиод төрийн өндөр албан тушаалтны ёс зүйн дүрэм гэж 2000-2004 онд  хуучин Алтай гишүүн энэ асуудлыг тавьж байсан юм.  Одоо Улсын Их Хурлын гишүүний ёс зүйн дүрэм болчихоод буцаад ажлаа хариуцан тайлагнадаг байгууллагуудын гэж байна. Энэ дотор харахад жишээ нь ийм асуудал байна. Сонгуулийн ерөнхий хорооны дарга, нарийн бичгийн дарга Улсын Их Хуралд ажлаа хариуцан тайлагнадаг байгууллага биш. Дээр нь түрүүний та бүхний хэлсэнтэй адилхан сонгуулийн байгууллага тусдаа ёс зүйн дүрэмтэй. Тэгэхээр энэ гол аргумент биш гэж бодож байна. Тусдаа ёс зүйн дүрэмтэй учраас одоо болъё гэж. Тэгэхээр Төрийн  өндөр албан тушаалтан гэдэг бол Монгол Улсын төрийн албан тушаалын зэрэг зиндааг тогтоож өгсөн юмаар төрийн өндөр албан тушаал гэдэг статус, төрийн өндөр үүрэг хариуцлагыг агуулсан ийм албан тушаалтнуудыг  нэг бол хамааруулах нь зүйтэй байгаа юм. Нэг ижил ёс зүйн дүрмээр, кодексоор. Хэрвээ үгүй бол Улсын Их Хурлын гишүүний ёс зүйн дүрмээр явах ёстой гэж бодож байна. Тэгэхээр энд заавал түрүүний хэлээд байгаа улсууд шиг Их Хурлын даргын зөвлөх гэх мэт. Энэ бол агуулга муутай байна, энэ дээрээ тодруулж өгөөч.


Жишээ нь, энэ дотор олон үг, үсгэн дээр нэлээн сайн ажиллахгүй бол болохгүй байна. Жишээ нь төрийн бодлого, шийдвэрийг зөв тайлбарлаж гээд. Зөв тайлбарлана гэдгийг юу гэж хэлэх юм бэ?  3.1.8 байна, ажил үүргээ биелүүлэх, эсхүл шийдвэр гаргах явцад нөлөөлөх магадлалтай бэлэг томилолтын зардал болон бусад санхүүгийн туслалцааг шууд болон шууд бусаар хүлээж авахгүй байх гэж байна. Магадлалтай гэж байгаа юм. Тэгэхээр энэ үнэхээр нөлөөлөл магадлалтайг тэр гишүүн өөрөө тодорхойлох уу? эсхүл Ёс зүйн дэд хорооны дарга Баярсайхан дарга руу утасдаж юм уу?  Баярсайхан даргын дараа нь хүн ажилладаг бол утасдаад асуух уу? Яг ийм магадлалтай гэсэн юм хэрвээ байгаа бол магадлалтай гэж бичихгүйгээр Их Хурлын гишүүн, парламентын гишүүн хүнд өөрт нь эргэлзээ төрөх юм бол  тэр Ёс зүйн хороо руугаа залгаж даргаас нь юм уу, ажилтнаас нь зөвлөгөө аваад тэгээд болно гэвэл юм авч болдог, болохгүй гэвэл болохгүй байдаг. Тэгэхээр энэ юмнуудыг яагаад тусгаж өгөөгүй вэ? Ёс зүйн дэд хорооны асуудал ерөөсөө энд зөвлөгөө өгөх, Их Хурлын гишүүдэд арга зүйн хувьд дэмжлэг үзүүлэх асуудлууд тусгагдаагүй байна. Энэ талаар судалж үзээгүй юу? Тэгэхгүй бол ийм юмнууд чинь осолтой нь, яг ийм Ёс зүйн дүрмийн гол аюултай юм нь ийм баахан заалтууд хийчихээр баталж болдог. Гэтэл яг үүгээр нь ороогоод парламентын гишүүн хүнийг маш хүнд байдалд дандаа оруулж байдаг ийм аюул байдаг. 


Гэтэл энэ чинь ёс зүйн кодексын  гол зорилго нь  бид нарыг хамгаалах ёс зүйн зөрчлөөс гэдэг юм уу? ёс зүйн асуудалд холбогдохоос хамгаалах заалтууд нь яагаад энд дутуу суусан юм бэ гэдгийг асуумаар байна.


Су.Батболд: Сонгуулийн ерөнхий хорооны гишүүд өөрсдөө ёс зүйн дүрмээ батлаад явж байгаа. Энд зөвхөн Их Хуралд ажлаа шууд хариуцан тайлагнадаг байгууллагуудын зөвхөн дарга нар нь орсон  байгаа. Үүнийг бид нар яагаад оруулсан бэ гэхээр, ер нь та нар зөвхөн өөрсдөө эхлээд ёс зүйн кодекстой болчихоо. Тэгээд бусад байгууллага нь үлгэрлээд явах ёстой юм. Нийгэмд үлгэр үзүүлэх ёстой юм гэсэн анхнаасаа явсан чиг нь тэр. Тэгэхдээ бид нар  ярьж байгаад цөөрүүлээд, энэ ажлаа хариуцан тайлагнадаг ч юм уу, Их Хурлаас томилогддог энэ албан тушаалтнууд дээр бас оруулаад явах нь зүйтэй юмаа гэж үзсэний үндсэн дээр энэ хэдийг үлдээсэн.


Засгийн газрын гишүүний хувьд ярьж байгаад Байнгын хорооны гишүүд оруулна гэж үзвэл Ерөнхий сайд, Засгийн газрын гишүүдийг оруулж болно. Бид нарын хувьд энэ дотор орчихсон байхад нэг их зөрчилдөөд байх юм байхгүй. Гэхдээ Засгийн газрын харъяа байгууллагууд нь тэндээ хийгээд явах юм бол бас болох юм уу гэж бид нар үзсэн байгаа. 


Ёс зүйн  дүрмээр бид нар бүх юмыг зохицуулна гэж байхгүй. Бид нарт зөвлөгөө өгч байсан гадны зөвлөхүүд, бусад хүмүүс  энэ бол та нарыг ингэж болно, тэгж болохгүй ч гэдэг юм уу? үүнийг зөрчих юм бол тэгж шийтгэнэ ч гэдэг юм уу? иймэрхүү байдлын дүрэм ерөөсөө бишээ.  Албан ажилдаа баримтлах чиг зүгийг гаргаж өгөх учиртай. Түүнээс ингэвэл ингэж шийтгэнэ ч гэдэг юм уу? ингэж буруу алхвал тэгнэ шүү гэдэг тийм байдлаар  хандах учиргүй гэж үзсэн.  Зөвхөн албан ажлынхаа хүрээнд  ер нь ийм баримжаанд бид нар ажиллах учиртай юм. Үүнээс хэтрэх юм бол ёс зүйн хувьд олон нийтэд ч гэсэн эвгүй харагдана, төрийн өндөр албан тушаалтныхаа хувьд ч ингэж болохгүй гэсэн. Тэгээд бусад улс орнуудын ёс зүйн кодекс, парламентын гишүүдийн дүрмүүдийг хараад байхад нэг иймэрхүү л юм байгаа. 


Түүнээс бид нар маш нарийн оруулаад явах юм бол энэ маань өөрөө хэрэгжихгүй, боломжгүй болоод явна. Тэр утгаараа бид нар нэлээн ерөнхий байдлаар оруулсан. Түрүүчийн хэлэлцүүлгийн явцад байсан нэлээн үл бүтэх, утопи санаатай заалтуудыг хассан. Үг, үсгийн янз бүрийн юм байвал янзалж болно. Анхны хэлэлцүүлэг юм чинь янзлаад санал хураагаад явбал болно гэж үзэж байна. Бид нар үүнийг 5 жилийн туршид үзээд, бүх намын төлөөллөөс орсон улсууд үзээд, наана цаана гэсээр байгаад базаж, базаж авч орж ирсэн дүрэм нь энэ байгаа.


Гурав дахь нь,  Ёс зүйн дэд хорооны дүрмийг манай Байнгын хороо батлах учиртай. Улсын Их Хурлын дэгийн тухай хуулиар Байнгын хорооны дүрэм болон дэд хорооны дүрмийг  тухайн Байнгын хороо өөрөө батлаад явдаг.Дэд хорооны дүрэм та нарт тараагдана. Тэнд Дэд хороо яаж ажиллах юм бэ гэсэн гол чиглэлийн юмнууд нь тэр Дэд хорооны дүрмэнд ороод явна гэж үзэж байгаа. Ерөнхийдөө Дэд хороо хүний чи тийм болсон байнаа гэж авч хэлэлцэхээс илүүгээр Дэд хороо бол байнгын зөвлөгөө өгдөг, таны тэр үйлдэл чинь үүнтэй таарахгүй байна шүү. Тэгж ажиллах нь зүйтэй шүү гэсэн байдлаар зөвлөгөө өгдөг тийм Дэд хороо байх учиртай гэж үзэж байгаа. Түүнээс Их Хурлын гишүүний дуудаж авчраад загнаад, зандраад тэгсэн шүү, ингэсэн шүү гээд байх Дэд хороо бол бишээ гэж үзэж байгаа.


Н.Ганбямба: Би ажлын хэсгийн гишүүн байгаа юм. Энэ маш их нухлагдсан төсөл. Одоо энэ чигээрээ нэлээн чамбайраад орж ирж байна уу гэж бодож байна. Энэ хамрах хүрээний хувьд энэ вариант нь илүү байх гэж бодож байна. Их Хурал үлгэрлэх загвар гаргаад, тэгээд бусад байгууллагууд ёс зүйн дүрэмтэй болчихвол энэ Монголд цоо шинэ зүйл юм гэж ойлгож байгаа юм. Харин сая Засгийн газрын гишүүдийг бараг оруулах нь зүйтэй юм шиг санагдаж байна. Тухайлбал, Их Хуралд ажлаа тайлагнадаг байгууллагуудыг энэ ёс зүйгээр зохицуулах гэж байгаа учраас нэгэнт энэ зарчимд хамрагддаг тэр хүрээгээр нь бодоход  Засгийн газрын гишүүд, сайд нарыг энд хамруулах нь зөв юм уу? 


Анхны хэлэлцүүлэг хийж гаргах гэж байгаа учраас нэг зүйлийг би тодруулахаас өөр аргагүй байна. Их Хурлын гишүүд реклам хийгээд байна. Мобикомыг рекламдаж байна, компаниудыг рекламдаад байна. Тэгэхээр хэлэлцүүлгийн явцад энд ашиг сонирхлын зөрчилтэй холбоотой ёс зүйн хэм хэмжээ гэсэн гарчиг нь солигдож орсон. Жаахан өөрчлөлт орсон, анхны төслөөс. Тэгээд энд энэ Улсын Их Хурлын гишүүд  реклам хийхийг ашиг сонирхлын зөрчилтэй холбоотой хэм хэмжээн дотор орж зохицуулбал яасан юм бол гэсэн  асуулт байна. Одоо зөндөө яваад эхлэх юм шиг байна. Нэг, нэг компаний лоббинууд, тэгээд ер нь лоббинууд Их Хурал дотор байгаа шүү дээ. Тэр ашиг сонирхлынхоо дагуу ингээд рекламдаад яваад байх юм уу? 


Су.Батболд: Жишээлбэл  3.2.2 дээр байгаа. Бүрэн эрхээ хэрэгжүүлэх явцад  өөрийн нэр, эрхийг ашиглан эд хөрөнгө олох, давуу эрх эдлэх, бусдад давуу байдал  олгох үйл ажиллагаа явуулах, бусдад нөлөөлөх оролдлого хийх гэж бичсэн байгаа. Бид нарын энэ дүрмэн дээр ашиг сонирхлын зөрчилтэй асуудал нэлээн их орсон байгаа. Ер нь жишээ нь манай нэр бүхий гишүүн тухайн салбарт өөрөө ажиллаж байсан. Тэгээд тухайн компаний шинээр бий болгож байгаа бүтээгдэхүүн, бараа үйлчилгээг шууд энэ ийм юмаа гэсэн байдлаар рекламдах явдал гарч байна. Энэ бол одоогийн энэ ёс зүйн дүрэм батлагдах юм бол тийм байдал алга болох учиртай.


Хоёрдугаарт, энэ Ёс зүйн дүрэм батлагдвал жишээ нь, би урьд нь барилгын бизнес эрхэлж байсан. Түүнийгээ гэр бүлийн хүндээ шилжүүлсэн байлаа гэж бодъё. Тодорхой нэрийн барилгын материалын импортын  гаалийн татварыг бууруулах асуудал хэлэлцэх явцад тэр хүн энэ асуудал дээр би саналаа өгөх нь  ёс зүйн хувьд боломжгүй юм. Тийм учраас би Байнгын хорооны хуралд оролцож, энэ асуудал дээр санал өгөх боломжгүй гэдгээ Байнгын хорооны даргад юм уу, Ёс зүйн дэд хорооны даргад мэдэгдэж, татгалзах ёстой гэж энд байгаа. Тэгээд түүгээр бид нар энэ бусдад давуу байдал олгох, өөртөө давуу байдал бий болгох тэр байдлыг нь хориглоно гэж үзэж байгаа юм. Хэрвээ түүнийг зөрчсөн байх юм бол зөрчсөн гэж үзээд Ёс зүйн дэд хороон дээр очиж асуудлаа ярьдаг байхаар энд оруулсан байгаа.


Д.Дондог:  нэгдүгээрт, энэ Ёс зүйн дүрмийн анхны хэлэлцүүлэг гэж байна.  Энэ дүрмийг татаж авлаа гээд байсан билүү? өнгөрсөн жилүүдийн хуралдааны үргэлжлэл явж байна уу? эсхүл татаж аваад дахиад хэлэлцэх эсэхийг нь ярьчихаад, анхны хэлэлцүүлэг явж байна уу? Байнгын хороон дээр анхны хэлэлцүүлэг явчихаад, эцсийн хэлэлцүүлэг нь үлдсэн байсан төсөл шүү дээ.  Өнгөрсөн жилийн парламент дээр, нэгдүгээрт ямар процедур дээр байсан юм бэ? 


Хоёрдугаарт, Засгийн газрын гишүүдийн энд ингээд шууд оруулахад дотор нь Засгийн газрын гишүүд орох тохиолдолд тийм тийм юмнууд орох байсан юм гэж яригдаж үлдсэн юм байна уу ажлын хэсэг дээр. Зөвхөн Их Хурлын гишүүд, Их Хурлаас томилогддог албан тушаалтан дээр нь ийм ийм байх ёстой гээд. Засгийн газрын гишүүдтэй холбоотой онцлог юмнууд байх уу? тийм зүйл яригдсан, энэ дотор байж байгаад аваад үлдсэн юм байна уу? Өмнө нь Их Хурлын гишүүний ёс зүйн дүрэм гэж орж ирчихээд хэлэлцүүлгийн явцад бас төрийн өндөр албан тушаалтны ёс зүйн дүрэм байх ёстой, нэгтгэж  бүгдийг нь гаргаж ёстой гэж байгаад тэгээд тэр онцлогуудыг тусгаад хийсэн байсан юм. Тэгээд түүнийг нь аваад үлдсэн гэж ойлгох уу?  ороогүй учраас. Хэрвээ өнөөдөр Их Хурлын гишүүд санал гаргаад орно гэвэл нэмж тийм санал орж ирэх үү? үүгээрээ ингээд шууд нэр томъёогоороо  Засгийн газрын гишүүд гэж ороод явах уу гэсэн хоёр асуулт байна.


Су.Батболд: Дондог гишүүний асуултанд хариулъя. Нэгдүгээрт, ер нь энэ  2000-2004 оны Улсын  Их Хурлын үед Алтай гишүүн санаачилсан дүрэм байгаа. Тэгээд дараагийн Их Хурал бүрэн эрхээ хэрэгжүүлж эхлэхэд буцаагаад, тэгээд Дэмбэрэл, Гантөмөр гишүүн бид З санаачлаад орсон. Тэгээд сая намар бид түрүүчийн Их Хурлаас үлдээсэн асуудлуудыг хэлэлцэх явцад байж байгаад үүнийг буцаах уу? яах вэ гэж байгаад бас санаачлагч нартай нь Их Хурлын дарга уулзсан. Тэгээд бид нар буцаалгүйгээр, анхны хэлэлцүүлэг явж байгаа энэ түвшинд нь цааш нь аваад явья. Тэгээд Улсын Их Хурлын дэд даргаар ахлуулсан ажлын хэсэг байгуулаад явья гэж үзсэн. Тэгэхээр түрүүчийн Их Хурал дээр  анхны хэлэлцүүлгийн явцад байсан учраас  тэр үргэлжлээд явж байна гэсэн үг. Бид нар татаж буцааж аваагүй.  


Хоёрдугаарт, Их Хурлын хэлэлцэх асуудлын төлөвлөгөөнд ороод явсан ийм дүрэм байгаа. 


Ер нь би гишүүддээ хэлэхэд бид нар бүгдийг нь татаж авчраад хүмүүсийг за та нар ингэх ёстой, тэгэх ёстой гэж заавардахаас илүүгээр, эхлээд өөрсдөө нэг ийм үлгэрчилсэн юмтай болъё. Энэ өөрөө нийгэмд үзүүлэх сайн нөлөөтэй учраас. Тэгээд болж өгвөл Засгийн газрын гишүүдийг оруулмааргүй байгаа юм. Үнэхээр оруулмаар байвал гишүүд мэдэх байх. Би ажлын хэсэгт ажилласан хууль санаачилсан хүний хувьд  тэр Засгийн газрын гишүүн, дэд сайд байдаг ч юм уу, бусад албан тушаалтнуудыг Засгийн газрын хэмжээнд өөрсдөө ёс зүйн дүрмээ боловсруулах нь зүйтэй. Ер нь ёс зүй гэдэг асуудлыг хэн нэгэн гаднаас чи тэгээ гэхээс илүүгээр, энэ төрийн өндөр албан тушаалтан, ялангуяа сонгогддог албан тушаалтны хувьд өөрсдөө илүү ухамсарласан байгаад, тэгээд үүнийг ингэж болох юм байна, ингэж болохгүй юм байна гэдгийг өөрсдөө ухамсарласан байх нь их чухал гэж байгаа юм. Тэгэхээр бид нар яагаад олон хүнийг анхны төслөөс  ухарсан бэ гэхээр ерөөсөө бид нар эхлээд нийгэмд  үлгэр үзүүлэх ёстой. Тэгээд  10 жил бараг яригдсан, тэгээд гадуур сонин хэвлэлээр яригдахдаа эд нар өөрсдийнхөө ёс зүйн юмыг тогтоох юман дээр их хойрго хандаж байна гэсэн тэр нийгмийн уур амьсгалыг өөрчилж үүнийг гаргах зайлшгүй шаардлагатай гэж хандсан. Тэгээд та нар бодолцоно биз гэж хэлмээр байна.


Оруулахад нэг их зөрчилдөөд байх юм харьцангуй гайгүй. Гэхдээ хэрэв Засгийн газрын гишүүнийг оруулах юм бол бас л улс төрийн албан тушаалтан нөгөө дэд сайдыг нь яах юм бэ гэсэн асуудал гараад ирэх юм. Тэгэхээр бид нар тэр рүү орох ёстой юм уу? үгүй юу? Тэндээ үлдээх, ер нь Засгийн газар дээр би санахад нэг юм байдаг санаад байх юм. Төрийн захиргааны албан тушаалтны хувьд угаасаа тэр тусдаа байгаа. Засгийн газрын гишүүдийн хувьд өөрсөддөө нэг юм байдаг санаад байх юм.


Д.Дондог: Эдийн засаг оруулахгүй байх нь зүйтэй гэж үзсэн. Тэр тохиолдолд Засгийн газрын гишүүдийн ёс зүйн дүрэм гэснийг Засгийн газрын хуралдаанаар өөрөө батлахаар бодож байна уу?


Су.Батболд: Тийм, би тэгж бодож байна. Хамгийн сүүлд  7.3 дээр, энэ дүрэм нь төрийн албан хаагчдын ёс зүйн үлгэрчилсэн дүрэм байна гээд. Үүнийг манай З.Энхболд гишүүний саналаар орсон юм. Тэгэхээр бас л бид нар ингэж зааж өгөх нь өөрөө дэмий байгаа юм. Энэ чинь бид нарын дүрэм. Та нар яг ийм дүрэмтэй байх ёстой гэдгийг бусад албан хаагч ингэж зааж өгнө гэдэг бас энэ заалтын хувьд би эргэлзээд байгаа юм.


Ө.Энхтүвшин: Төрийн албаны хуулийн энэ бол тэр хууль батлагдахаас өмнө санаачилсан байхаа. Энэ хууль 2008 оны 5 сард батлагдахдаа энэ хуулийн  5.1.1-д энэ бол улс төрийн албан тушаалтан гэсэн үг. Энэ хуулийн  5.1.3 гэдэг нь тусгай гэсэн үг. Заасан албан тушаал эрхэлж байгаа төрийн албан хаагчийн ёс зүйн хэм хэмжээг хууль тогтоомжоор тогтооно гэж байгаа. Тэгэхээр тэр бол Засгийн газар өөрөө тэр хууль гаргахгүй учраас тогтоохгүй, эндээс тогтоож өгнө. Тэгээд тэр төрийн захиргааныхыг бас хуулиар гэж байсныг харин өөрчлөөд үүнийг төрийн албаны төв байгууллагын саналыг үндэслэн Засгийн газар тогтооно. Энэ ялгаатай. 


3, 4 дахь нь,  үйлчилгээний албан тушаалтнуудыг бол төрийн албаны байгууллагын саналыг үндэслэн  хөдөлмөрийн дотоод дүрэм болон хөдөлмөрийн гэрээ контрактаар тодорхойлно гээд тус тусад нь ялгачихсан байгаа юм. Тэгэхээр Засгийн газарын гишүүд дэд сайд нарын хувьд бол заавал хуулиар хийхээс өөр зам байхгүй. Тэд өөр өөрсдийхөө юмыг бол хийхгүй  гэж бодож байгаа. Үүнийг яг яриагүй юм уу гэдгийг  асуух гээд байна.

Д.Лүндээжанцан: Ганц тодруулах юм байна.Би түрүүн асуусан, яг таарах таарах үгүй дээр хүрвэл нөгөө банк Их Хурлын Тамгын газрын Ерөнхий нарийн бичгийн дарга, Аудитор гэх мэт эдгээр хүмүүстэй ч гэсэн таарах таарахгүйг хүрвэл бас ийм байна.Тийм учраас юу ч гэсэн дүрэмтэй болъё. Тэгээд Ерөнхий сайд, Засгийн газрын гишүүд, Дэд сайд нарыг  ч гэсэн оруулж өгөөд явбал энэ гарч магадгүй. Дэд сайд хаягдчихаар дахиад л дэд сайдынхыг гаргалтай нь биш. Үүнийг нь оруулж өгөөд нэгмөсөн гаргаж болдоггүй юм уу гэсэн ийм саналтай байна. 

Д.Одхүү: Ер нь бол логик дээрээ нэг ийм байгаа.  Гарчгаас нь эхлээд, өөрийн чинь тайлбарлаж байгаа тайлбарыг сонсохоор Засгийн газрын гишүүдийг,  Дэд сайд нарыг оруулахгүй бол болохгүй юм байна гэдэг ойлголт эсрэгээр бууж байна. Шууд Улсын Их Хурал өөрөө байя, өөрийнхөө шууд томилдог байгууллага гэхээр Засгийн газрыг хамгийн түрүүнд томилдог эрх мэдэлтэй газар чинь Их Хурал шүү дээ.  Яг өөрийгөө томилдог, өөрийнхөө тайлагнуулдаг, ажилд нь шууд оруулдаг байгууллага чинь Засгийн газар. Тэгэхээр энэ утга агуулгаар чинь Засгийн газрын гишүүд, Ерөнхий сайд, дэд сайд нар гарцаагүй байх ёстой. Тэгээд бас улс төрийн албан тушаалтан. Эд нар чинь Төрийн албаны хуулиар шууд явчихгүй байх гэж би бодож байна. Тэгэхдээ мэтгэлцэхээ болъё. Ер нь бол нэг л юм байгаа. Нийгэм зөв явна гэдэг чинь ажлын хэсгийнхний оруулсан санал нь зөв байх ёстой. Ажлын хэсгээс оруулсан тэр их олон асуудлыг аятайхан янзалсан байгааг зөвшөөрч байна. Ингээд гарч ирэхээр нийгэмд үзүүлэх   юу чинь харин инээдэмтэй болно шүү дээ. Энэ чинь Засгийн газрын гишүүд, тэгээд тэр Засгийн газрын гишүүдийн  70 хувь нь Их Хурлын гишүүд байгаа.  Тэгэхээр Засгийн газрын гишүүд хамгийн их эрх мэдэлтэй, хамгийн их элдэв янзын яриа хэлэнд өртдөг улсуудыгаа хасчихаад та нар ямар гээч ёс зүй гаргах гээд байна вэ гээд өөдөөс асуугаад ам нам таг. Тийм учраас аль ч утгаар бодсон  нэг их үргэлжилж, мэтгэлцэхгүйгээр ойлгож байгаа юм чинь зарчмын зөрүүтэй саналаа дэмжээд явья гэсэн саналтай байна.

Ө.Энхтүвшин: Санал болчихлоо. Асуулт явж байгаа.  Баярсайхан гишүүн

Г.Баярсайхан: Ерөнхийдөө Ёс зүйн дүрмийг манай өмнөх Их Хуралд манай туршлагатай парламтентчид олон жил ярьсан. Энэ Их Хурлын гишүүний ёс зүйн дүрмийг хайрцганд оруулаад, алхам бүрийг нь хуульчлах нь нэг талын дутагдалтай юм шиг санагдаж байна. Ёс зүй өөрөө хүний хүмүүжил, хүний олж авсан амьдралын туршлага, ёс жудаг гэж ойлгож байгаа юм. Тэгэхээр зарим гишүүд дахиад нарийн тусгая гэж байна. Тэгэх бололцоо, боломж байхгүй нь харагдаад байгаа юм. Бид нар  10 гаруй удаа ажлын хэсэг хуралдлаа. Тэгээд энэ бүх асуудлуудыг ярьж байгаад, алтан дунджийг нь гаргасан гэж ойлгох хэрэгтэй. Мөн олон улсын кодексийг судалсан.

Нийгэм бол Их Хурлын  76 гишүүдээс ёс зүйг асар их шаардаж байгаа. Энэ утгаараа бид нар Их Хурлын 76 гишүүн дээрээ энэ ёс зүйн асуудлыг тодотгож, үндсэндээ энэ нөхдүүдийгээ хамруулж байгаа юм. 

Их Хурлаас томилдог  150 гаруй албан тушаалтан байгаа. Энэ бол түрүүн ярьсан бид нарын алтан дунджийг олж барьж байгаа юм. Бүх төрийн өндөр албан тушаалтан 450 гаруй бий. Бүгдийг нь хамруулъя гэхээр хүрээ нь хэтэрхий их том болчихоод байсан. Тэгэхээр ер нь нөхдүүд энэ саналыг дэмжээд яваасай гэж хүсч байна.

Ө.Энхтүвшин: Асуулт дууслаа. Одоо санал хэлэх гишүүн байна. Сүхбаатар, Дондог гишүүнээр тасаллаа. 

Ж.Сүхбаатар: Түрүүн хэлснээр эхний нэгдүгээр асуудлаас Сонгуулийн ерөнхий хорооны дарга, нарийн бичгийн даргыг энэ дүрмийн үйлчлэлд хамаарах албан тушаалтнаас хасъя гэж, түрүүний хэлдэг шиг Улсын Их Хурлаас сонгуулийн байгууллагын ёс зүйн дүрмийг баталсан байгаа. Тэгэхээр тэр бол Сонгуулийн байгууллагын бүх шатны хороодын дарга, нарийн бичиг, гишүүдэд үйлчилж байгаа, Улсын Их Хурлаас гаргасан байгаа. Тэгэхээр энэ асуудлыг үүнтэй үндэслээд хасъя. Их Хурлын гишүүд маань өөрсдөө, нэг бол гишүүний ёс зүйн дүрэм гэж байх нь би зөв байх гэж бодож байна. Гэхдээ ярилцана биз дээ.

Ер нь өөрчилнө гэвэл нэгмөсөн Төрийн өндөр албан тушаалтны гэж өөрчилөх нь зөв болов уу гэж бодож байна.  Ямар ч гэсэн эхний саналын тухайд ийм саналтай байна.

Хоёр дахь санал бол 3.1.8-ын ажил үүргээ биелүүлэх, эсхүл шийдвэр гаргах явцад нөлөөлөх магадлалтай бэлэг, томилолтын зардал болон бусад санхүүгийн туслалцааг шууд болон шууд бусаар хүлээж авахгүй байх гэдгийн бэлэг, томилолтын зардал болон бусад гэдгийг хасъя гэсэн санал гаргаж байна. Яагаад тэгж байна вэ гэвэл, ер нь энэ дүрмэн дээр ч заасан байгаа, Улсын Их Хурлын хуулин дээр ч заасан байж байгаа,  31.7-д байгаа санагдаж байна. 1 сарын цалингаас хэтрэхгүй хэмжээний бэлэг авч болно гэж. Тэгэхээр бэлэг, томилолтын зардал гэхээр, бид нар  томилолтын ер нь бол авч болохгүй. Тэгээд бэлэгний тухайд бол яг ажил үүргээ биелүүлэхтэй холбоотой, шийдвэр гарахад нөлөөлөх магадлалтай гэдэг ерөнхий заалт байгаа учраас ерөөсөө энэ шийдвэр гарах явцад магадлалтай санхүүгийн туслалцаа гэдгээр нь явчихбал энэ заалт зөв байхгүй бол,  энэ дүрмэнд гарахаар зэрэг томилолтын зардлаа бид нар өөр хүн амьтнаас авдаг ч юм шиг, энэ дээр тал талынхаа юмыг гишүүд бодолцоод хасах саналыг гаргаж байна.

Гурав дахь асуудал, 3.2.3 нь  3.2-ын заалттай зөрчилдсөн заалт байна. Тэр нь өөрийн болон гэр бүлийн гишүүдийн эрхэлж байгаа аж ахуйн нэгж, компани, эзэмшиж байгаа үл хөдлөх хөрөнгө, хувьцаа, ашигт малтмалын хайгуул хийх, орд эзэмших, ашиглах лицензтэй холбоотой асуудлаар эрх зүйн хэм хэмжээ тогтоох бодлого боловсруулж, шийдвэр гаргах асуудлаар санал хураалтад оролцохоос татгалзах гэсэн байгаа.  Дээд талтай нь холбож үзэх юм бол татгалзахыг хориглоно гэсэн ийм ойлголт гарч ирээд байгаа юм. Заавал оролц гэсэн. 

Ер нь нэг талаасаа энэ томъёолол нь буруугаасаа гадна, үүнийг зөв болгоод өөрчилсөн ч гэсэн Улсын Их Хурлын гишүүний санал хураалтанд оролцох эрхийг шууд үүгээр хязгаарлачих заалтыг Ёс зүйн дүрмээр гаргах нь зөв үү? Буруу юу? Ард түмнээс авсан мандат нь ёс зүйн дүрмээр хязгаарлагдахгүй байх гэж ойлгож байна. Энэ  3.2.3-ыг тийм учраас би хасъя гэсэн санал оруулж байна.

3.2.3 дээр албан тушаалтан, төрийн өндөр албан тушаалтан сонгогдмогц буюу томилогдмогц гээд. Энд Ёс зүйн дүрэмтэйгээ уялдаад төрийн өндөр албан тушаалтны ёс зүйн дүрэм шиг  3.3 байгаа юм. Бүрэн эрхийнхээ хугацаанд сонгогдож, томилогдохоос өмнө эрхэлж байсан ажил, албан тушаалаас хуулийн дагуу чөлөөлөгдөнө. Ийм ажил, албан тушаалыг бүрэн эрхийн хугацаанд хашихыг хориглоно гээд. Үүнийг энд байх шаардлагагүй үзээд хасах нь зөв болов уу гэж бодож байна. Улсын Их Хурлын тухай хуулин дээр маш тодорхой байгаа.  Бусад заалтууд дээр ч тодорхой байна билээ.

3.5-д, төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа ажил албан тушаал, албан үүргийнхээ онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана гэж байгаа. Бид нарын гол юм  бол гишүүний гээд улс төрийн албан тушаалтны ёс зүйн дүрэм юм чинь энэ дээр төрийн жинхэнэ албан хаагч гээд Тамгын газрын ерөнхий нарийн бичгийн дарга, тэгээд хэд хэдхэн албан тушаалтан байгаа шүү дээ. Тэд нарыг улс төрийн үйл ажиллагаа хэрэгжүүлэх талаар хязгаарлалтыг баримталж ажиллана гэсэн энэ заалт нэг их шаардлагагүй юм. Тийм учраас 3.5-ыг хасъя гэсэн саналтай байна.

4.6  дээр, төрийн захиргааны байгууллага бол хувийн байгууллагаас хандив тусламж авах, тэдний тусламжтайгаар давуу байдал эдлэхийг хориглоно гэсэн нь ойлгомжгүй байгаа юм.  Хувийн байгууллага төрийн захиргааны байгууллагаас хандив тусламж авах, тэдний тусламжтайгаар давуу байдал эдлэхийг хориглоно гэхээр хэнээс давуу байдал эдлэх гээд байгаа юм бэ? жишээ нь, би Дархан-Уул аймагт сайн үйлсийн тодорхой нийгмийн ажил зохион байгууллаа гэж бодоход төрийн захиргааны байгууллага надад тусламж үзүүлэхгүй юм байна л даа. Тусламж гэдэг чинь мөнгөн, мөнгөн бус гээд явж байна шүү дээ. Тэгээд хувийн байгууллагуудаас би яагаад өөртөө зориулж байгаа биш, нийгэмд зориулаад тодорхой арга хэмжээ зохион байгуулж байхад хандив авч болохгүй гэж.

Бусад заалтууд дээр угаасаа хууль бус давуу байдал гэдэг юм уу сонирхлын зөрчилд орохоор юмнуудыг заасан байгаа юм. Тэгэхээр үүнийг хасъя гэсэн саналтай байна.

Эцэст нь,  7.2 дээр,  7.1., 7.3 гээд техникийн алдаа юм шиг гарчихсан байгаа.  7.2 хоосон байгаа юм. Тэгэхээр  7.2 дээр шууд энэ дүрмийг сахин биелүүлэх хүрээнд холбогдох албан тушаалтан ёс зүйн дэд хорооноос зөвлөгөө авч болно гэсэн ийм заалтыг нэмэх саналтай байна. 

Саналуудаа бичээд өгсөн байгаа.

Д.Дондог:  Хоёр санал хэлье. Нэгдүгээрт, эхлээд Улсын Их Хурлын  гишүүний ёс зүйн дүрэм байх уу? төрийн өндөр албан тушаалтны байх уу гэдгээр эхэлж санал хураамаар юм байна. Яагаад гэвэл гишүүдийн санал тэгж гараад байна. Хэрвээ тэгээд Төрийн өндөр албан тушаалтны ёс зүйн дүрэм болж хувирвал цаана нь зөвхөн Засгийн газрын гишүүн, дэд сайд гэхгүйгээр аймаг, нийслэлийн Засаг дарга, иргэдийн Төлөөлөгчдийн Хурал чинь бас төрийн өндөр албан тушаалтанд ороод явчихна. Дэд нь оролцоод, зарим нь улс төрийн албан хаагчид болчихсон, ингээд нэг мөр гаргавал зүгээр юм уу гэж бодож байна. Тэгэхгүй Их Хурлын гишүүнийхээрээ гээд гишүүд тогтчихвол одоо энэ байгаа дээрээ саяны Сүхбаатар гишүүний хэлсэн шиг ганц нэг засварыг хийгээд ингээд гаргах нь зөв байх гэж бодож байна. Яагаад гэвэл гаргахыг нь бол дэмжиж байна,  10-аад жил яригдсан, өнгөрсөн 4 жилд гаргах гэж ядаад бараагүй. Одоо овоо хурдацтай ороод ирлээ.  Эхэнд нь түүнийгээ тогтож авах нь зөв байх гэж бодож байна.

Төрийн өндөр албан тушаалтных байх уу? Их Хурлын гишүүдийнх байх уу гэж. Засгийн газрын гишүүд орно гэвэл төрийн өндөр албан тушаалтных болохоос өөр аргагүй. Түүнийг орвол аймаг, нийслэлийн дарга, орлогч гэдэг орохоос өөр аргагүй гэсэн тийм саналтай байна.

Ө.Энхтүвшин: Санал хэлэх гишүүд саналаа хэлж дууслаа. Одоо санал хураалтыг явуулъя.  Нэлээн олон санал хураалт хийнэ. Тийм учраас гишүүд өөрийнхөө гарт байгаа эхтэй нь тулгаж, саналаа өгөхгүй бол бүгдийг нь уншаад байхад хэцүү байна. Та бүхэн эхтэй нь тулгаад яваад байгаарай.

1 дүгээр санал.  Зөвхөн Улсын Их Хурлын гишүүн Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм гэж орж ирснийг төрийн өндөр албан тушаалтны ёс зүйн дүрэм гэж өөрчилье. Энэ дотроо Ерөнхий сайд, Засгийн газрын гишүүн, дэд сайд нарыг мөн адил хамруулаад нэрийг өөрчилье гэсэн саналыг дэмжиж байгаа гишүүд гараа өргөнө үү.

Н.Энхболд: Үүнийг нэлээн олон талаас нь ярьсан, гурван  Их Хурал дамнуулаад яг ийм байдлаар ярьж байсан юм. Уг нь байгууллага болгон өөрс өөрснийхөө чиглэлээр, ёс зүйгээ сахиулах, шууд дээрээ харъяалагддаг байгууллага хүнийхээ өмнө хариуцлага хүлээж байх, тэр нь хяналт тавьж байх ийм зүйлүүд бодогдсон юм. Энэ дүрмийг хэрэв ажигласан бол хамгийн сүүлд нь энэ дүрмийг төрийн өндөр албан тушаалтнуудад бусад хүмүүсийн ёс зүйг дүгнэхдээ жишиг болгоно гэсэн нэг үг байгаа юм. 

Засгийн газрын гишүүд, дэд сайд нарын хувьд Их Хурлын өмнө Засгийн газрыг хариуцдаг хүн нь Ерөнхий сайд байж байгаа. Ерөнхий сайд өөрөө дороо ажиллаж байгаа хүмүүсийг сайд нараа, дэд сайд нараа ёс зүйтэй, ном журам, хуулийн дагуу ажиллуулах асуудлыг Их Хурлын өмнө  хүлээх ёстой. Асуудал гарвал бид тэр дэд сайдыг дуудаж ирээд, энд ёс зүйг нь  ярьж байдаг биш, хариуцсан хүнээр нь дамжуулаад ярьж байдаг энэ  тогтолцоо нь илүү зөв юм гэж бодож ажлын хэсэг дээр ярьж байгаад, тэр их олон хүн байсныгаа цөөлөөд ийм болгосон юм. Ер нь ч одоо жишээ нь, прокурор, шүүх, Засгийн газар гээд яг өөр өөрсдийнхөө ажлыг Их Хурлын өмнө хариуцдаг хүмүүс нь  ёс зүйгээ ч давхар хариуцаад явах ёстой гэсэн ийм логикийг барьсан. 

Н.Энхболд: Яриан дунд гарч байсан, бас гишүүдэд сануулахад илүүдэхгүй болов уу гэж бодож байна. Зөвхөн ёс зүйгээс нь гадна их олон асуудлаар бид нар Засгийн газрын гишүүд, дэд сайд  нарын энд авчирч янз бүрээр л шүүж ярьж байгаа хэлэлцэж байгаа. Зарим тохиолдолд гүйцэтгэх засаглал, хууль тогтоох засаглал хоёрын хоорондын ялгаа арилчихсан юм уу гэж бодохоор хэмжээнд хүртэл Их Хурал заримдаа ажилд нь хутгалдаж байгаа.  Сүүлд нь хариуцлага хүлээх хүн байхгүй болдог. Засгийн газар юмаа хийж байхад нь Их Хурал авчраад наадах чинь болохгүй гэчихээд, болсон бол сайн л биз, болоогүй тохиолдолд үүнийг чинь тэгээд сүүлд нь хэн хариуцлагыг хүлээх вэ гэдэг асуудал гарахаар Их Хурал бүхэлдээ бараг л хүлээдэггүй нэг ийм л юм байгаад байгаа. Үүнийг үгийн далимд хэлье. 

Ёс зүйн асуудлыг яг Их Хурлын өмнө ажлаа тайлагнадаг хүн нь өөрөө бас доод талынхаа шатны байгууллага, хүмүүсийг хуулийн дагуу ёс зүйтэй ажиллуулах дээр нь илүү анхаарал тавьж ажиллаж байх ёстой гэсэн ийм баримтлалыг гаргасан юм.

Су.Батболд: Ёс зүйн дэд хороо маань өөрөө Улсын Их Хурлын бүтцийн байгууллага. Засгийн газар бол гүйцэтгэх эрх мэдэл, Улсын Их Хурал бол хууль тогтоох эрх мэдэл байгаа. Улсын Их Хурлын гишүүний мандат бол өөр. Засгийн газрын гишүүн бол хэрэв тэр хүн аливаа асуудалд орооцолдсон бол Засгийн газрын гишүүн тэнд огцрох асуудлаар Ерөнхий сайд нь оруулж ирээд л огцруулна шүү дээ. Дэд сайдын асуудлыг ч гэсэн улс төрийн албан тушаалтны хувьд Засгийн газар шууд огцруулна. Бид нар түүнийг энд Засгийн газрын гишүүнийг хоёр засаглалын хооронд байнга Ёс зүйн дэд хороон дээр дуудаж ирээд, хүүе чи тийм бэлэг авсан юм уу? чи тэгсэн юм уу гэсэн байдлаар хандаад байх нь буруу байгаа юм.

Гэтэл Улсын Их Хурлын гишүүний мандат бол арай өөр шүү дээ. Тэгэхээр энэ асуудлаар нь бодох юм бол энэ нэрийг нь тэгж өөрчлөөд, хэрэв өндөр албан тушаалтан гээд оруулчихвал Монгол Улсын Ерөнхийлөгчөөс эхлээд бүгдээрээ орчих гээд байгаа юм. Тийм учраас үүнийг бид нар бодолцооч гэж хэлмээр байгаа юм.

Ө.Энхтүвшин: Энхболд дарга аа, түрүүн үүнийг ингэж ярьсан юм. Энд хуулийн юмыг ярьсан уу гээд байгаа юм. Тэр бол 5.1.1, 5.1.3 хоёрыг хуулиар л тогтооно гээд байгаа, ёс зүйн хэм хэмжээг. Тэгэхээр тэнд чинь Засгийн газрын гишүүн, Дэд сайд нар бүгдээрээ орчихоод байна. Хуулиар тогтооно. Тэгэхгүй тэнд Засгийн газар эсхүл хууль гаргах юм уу? ийм болчихоод байгаа юм. 

Д.Лүндээжанцан: Хууль тогтоомжоор гэж байгаа юм, наад дээр чинь. Хууль, Их Хурлын тогтоол хоёр бол хууль тогтоомж болно. Тэгэхээр төрийн өндөр албан тушаалтны ёс зүйн дүрэм гэж нэрлэчихээд, хамаарах субъект гэдэг дотор нь Ерөнхийлөгчийг орхиод, зарим хэсгийг нь орхиж байгаа шүү дээ. Улсын Ерөнхий прокурор, Дээд шүүхийн шүүгчид. Тэгэхээр нэр ямар ч байж болноо. Доторхи, хамаарах субъектүүдийг, этгээдүүдийг заахдаа тэр тэр нь орно, тэр  тэр нь орохгүй гээд зааж байна. Энд бид нэлээн олон жил ярилаа. Ерөөсөө хагалаад, хагалаад шийдээд, дүрэмтэй л болмоор байна.

Ө.Энхтүвшин: Саналаа хураагаад л явья.

Д.Одхүү: Горимын санал хэлье. Та саяны санал хураалтын томъёоллыг хоёр салгахгүй бол болохгүй. 

Нэгдүгээрт нь, нэрээр явж байгаа. Нэрээр бол би ажлын хэсгийн оруулж ирж байгаа Монгол Улсын Их Хурлын гишүүний болон Монгол Улсын Их Хурал ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм гэдэг нь байж болохоор юм. Засгийн газрын тэр дэд сайдыг хасчихмаар юм байна. Тэгээд Засгийн газрын гишүүд, Ерөнхий сайд чинь бол шууд хариуцдаг, Их Хурлаас томилогддог гэдэг нь хоёулаа байгаа учраас нэрэнд өөрчлөлт орохгүйгээр энэ хоёрыг нэмчихэд ерөөсөө зарчмын юм гарахгүй нь. Дэд сайд нарын тухай тайлбар ойлгогдож байна.

Сайд нарыг тэртэй тэргүй харьяалах Байнгын хороод дээр, Их Хурал дээр байнгын ажлаа тайлагнадаггүй учраас тэд нар тэртэй тэргүй байхаас өөр аргагүй. Ёс зүйгий нь тэнд ярихаас ч өөр аргагүй. Тийм учраас  Засгийн газрын гишүүд, Ерөнхий сайд гэдгийг оруулаад Дэд сайдыг нь хасъя. Дэд сайдын асуудал бол тухайн сайдын, Засгийн газрынх асуудал байдаг юм байгаа биз. Бид нарын саналыг тэгээд нэртэй холбохгүйгээр санал хураагаач гэж хэлэх гэсэн юм. Шууд та бол сая нэр оруулаад, нэмж байгаа юм хоёрыг оруулчихаар энэ чинь уначих гээд байна шүү дээ.

Ө.Энхтүвшин: Хуулиар л явах ёстой юм л даа. 

Эхлээд ажлын хэсгийн саналаар хураагаад, тэр маань олонхийн санал авахгүй бол энэ Байнгын хороон дээр гарсан ажлын хэсгийн саналыг хураая.

Ажлын хэсгийн санал эхлээд нэр байна. 

1.Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм гэдэг нэртэй байна гэсэн саналыг дэмжиж байгаа гишүүд гараа өргөнө үү.

12-12

1.1.Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтан /цаашид “албан тушаалтан” гэх/-ы төрийн албанд баримтлах зарчим, ёс зүйн хэм хэмжээг тогтоон мөрдүүлж, төрийн үйл ажиллагааг хуулийн хүрээнд явуулах нөхцөлийг бүрдүүлэх. Төрийн үйл ажиллагааг хувийн ашиг сонирхлын нөлөөллөөс хамгаалах, төр, олон нийтийн итгэлцлийг бэхжүүлэхэд чиглэгдэхийн зэрэгцээ албан тушаалтны нэр төрийг нь хамгаалахад энэ дүрмийн зорилго оршино гэсэн ийм нийтлэг үндэслэлийг хийе гэсэн саналыг дэмжиж байгаа гишүүд гараа өргөнө үү.

1.2.Энэ дүрмийн үйлчлэлд дараахь албан тушаалтан хамаарна:

1.Улсын Их Хурлын дарга, дэд дарга, гишүүн

1.2.2.Улсын Их Хурлын Тамгын газрын Ерөнхий нарийн бичгийн дарга 

Би дугаар уншилгүйгээр шууд уншъя.

Улсын Ерөнхий Аудитор түүний орлогч

Авлигатай тэмцэх газрын дарга, дэд дарга

Монголбанкны Ерөнхийлөгч, дэд ерөнхийлөгч нар

Санхүүгийн зохицуулах хорооны дарга, орон тооны гишүүн

Үндэсний статистикийн газрын дарга, дэд дарга

Хүний эрхийн үндэсний комиссын дарга, гишүүн

Сонгуулийн ерөнхий хорооны дарга, нарийн бичгийн дарга

Төрийн албаны зөвлөлийн дарга, орон тооны гишүүн

Улсын Их Хурлын даргын зөвлөх гэсэн ийм 11 албан тушаалтан байна.

Энэ саналыг дэмжиж байгаа гишүүд гараа өргөнө үү.

Энэ дээр Одхүү нарын 8 гишүүн байна. Загджав, Дондог, Энхбат, Баярсайхан, Батбаяр, Ганбямба нарын гишүүд байна. Энэ бол төслийн 1.2-т Ерөнхий сайд, Засгийн газрын гишүүдийг нэмье гэсэн саналыг дэмжиж байгаа гишүүд гараа өргөнө үү.

 Энэ хүрээнд өөр санал юу байна вэ?  

Сонгуулийн ерөнхий хорооны дарга, нарийн бичгийн дарга гэснийг хасъя гэсэн саналыг Сүхбаатар гишүүн гаргасан байна. 

Энэ саналыг дэмжиж байгаа гишүүд гараа өргөнө үү.

Улсын Их Хурлын даргын зөвлөх гэсэн албан тушаалыг хасах нь зүйтэй гэсэн саналыг дэмжиж байгаа гишүүд гараа өргөнө үү.

Улсын Их Хурлын Тамгын газрын Ерөнхий нарийн бичгийн даргыг хасах нь зүйтэй гэсэн саналыг дэмжиж байгаа гишүүд гараа өргөнө үү.

Энэ хүрээнд санал хурааж дууслаа. Лүндээжанцан гишүүн.

Д.Лүндээжанцан: Монголбанкны ерөнхийлөгч, дэд ерөнхийлөгч нар гэсэн байна. Зарим газар хоёр дэд даргатай газар бий шүү дээ. Статистикийн хороо ч байдаг юм уу? Тийм учраас “нар” гэдэг үгийг авчих.

Ө.Энхтүвшин: “нар” гэдгийг найруулгаар авъя.

3.Төслийн хоёрдугаар зүйлийн гарчгийг, Албаны үйл ажиллагаанд баримтлах ёс зүйн хэмжээ гэж өөрчлөх. Төслийн  2.1 дэх хэсгийг дараахь байдлаар өөрчлөн найруулах гэдгийг нэг уншаад санал хураалгах уу.

2.1.Албан тушаалтан албаны эрх үүргийн хүрээнд төрийн хуулийг дээдлэн сахих, аливаа асуудалд шударга байр сууринаас хандах, бусдын нэр төр, алдар хүнд, эрх, эрх чөлөө, хууль ёсны ашиг сонирхлыг хүндэтгэх зарчмын хүрээнд дараахь ёс зүйн хэм хэмжээг баримтална гэж өөрчлөн найруулъя гэсэн саналтай гишүүд гараа өргөнө үү.

4.Төслөөс 2.1.6, 2.1.7-г хасах гэсэн байна. 

Хуультай давхацсан учраас хасъя гэсэн саналтай гишүүд гараа өргөнө үү.

5.Төслийн 2.1.1, 2.1.2, 2.1.3, 2.1.4, 2.1.5 дахь хэсгүүдийг дараахь байдлаар өөрчлөн найруулах:

2.1.1. нэр төр, алдар хүнд, хууль ёсны ашиг сонирхлыг нь эрхэмлэн дээдэлж, бусдад хүндэтгэлтэй хандах.

2.1.2. хуулиар олгосон бүрэн эрхээ хэрэгжүүлэхдээ төр, олон нийтийн холбоог бэхжүүлэх,

2.1.3. албаны эрх, үүргээ гүйцэтгэх үед буюу албан үүргээ гүйцэтгэхтэй холбоотойгоор хүлээн авсан нууцад хамаарах аливаа мэдээлэл, бичиг баримттай танилцахдаа төрийн нууцыг нууцлах журмыг баримтлах.

2.1.4.төрийн байгууллагын албан хаагчдаар зөвхөн албаны чиг үүрэгт нь хамаарах ажил үүрэг гүйцэтгүүлж байх.

2.1.5.төрийн ордон болон төрийн албаны байр танхимд биеэ зөв авч явж, холбогдох хууль тогтоомжийг сахин биелүүлэх.

Ийм байдлаар өөрчлөн найруулах гэсэн саналтай гишүүд гараа өргөнө үү.

7.Төслийн  2.1.8 дахь хэсгийг 2.1.6. Хууль зөрчсөн шударга бус явдалтай эвлэрэхгүй байх гэж өөрчлөн найруулах. Энэ саналыг дэмжиж байгаа гишүүд гараа өргөнө үү.

8.Төслийн  2.1.9 дэх хэсгийг  2.1.7. Ёс зүйн хэм хэмжээг сахих талаар олон түмэнд үлгэр жишээ үзүүлэгч байх гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

9.Төсөлд дараахь агуулга бүхий  2.1.8, 2.1.9 дэх заалтыг  шинээр нэмэх.

2.1.8. Төрийн бодлого, шийдвэрийг зөв тайлбарлаж, иргэдээс төрдөө итгэх итгэлийг бэхжүүлэхэд дэмжлэг үзүүлж ажиллах.

2.1.9.Аливаа шийдвэр гаргахдаа, мэргэжлийн түвшинд судалж боловсруулсан санал, үндэслэл, гарч болзошгүй эерэг, сөрөг талыг харгалзаж, нийтийн эрх ашгийн үүднээс хандаж байх гэсэн байдлаар нэмье гэсэн саналыг дэмжиж байгаа гишүүд гараа өргөнө үү.

10.Төслийн З дугаар зүйлийн гарчгийг Ашиг сонирхлын зөрчилтэй холбоотой ёс зүйн хэм хэмжээ гэж өөрчлөх.

3.1 дэх заалтыг нийт иргэн, төрийн ашиг сонирхлыг эрхэмлэн дээдэлж, хэнийг ч ялгаварлан гадуурхахгүй байх зарчмын хүрээнд дараахь ёс зүйн хэм хэмжээг баримтална гэж.

3.2 дахь заалтыг албан тушаалтан аливаа аж ахуйн нэгж байгууллагын болон санхүүгийн нөлөөнд автахгүй байх.

Албаны эрх, үүргийг хувийн зорилгоор ашиглахгүй байх үүднээс холбогдох хууль тогтоомжийг мөрдөх бөгөөд дараахь үйлдэл хийхийг хориглоно гэж тус тус өөрчлөн найруулах гэсэн саналыг дэмжиж байгаа гишүүд гараа өргөнө үү.

11.Төслийн 3.1.1, 3.1.2, 3.1.3, 3.1.4, 3.2.1, 3.2.4, 3.2.6, 3.2.7, 3.3, 3.4, 3.5.1, 3.5.2, 3.5.3, 3.5.5 дахь заалтуудыг хасах. 3.1.5, 3.1.6 дахь заалтуудын дугаарыг  3.1.1, 3.1.2 гэж өөрчлөх гэсэн байна. 

Улсын Их Хурлын гишүүн Оюуны гаргасан саналууд байна. 

Хуулинд байгаа заалтууд давхардаж орсон байна гэдэг үүднээс хандсан байна. 

Энэ саналыг дэмжиж байгаа гишүүд гараа өргөнө үү.

12.Төсөлд дараахь агуулга бүхий  3.1.3-3.1.8 хүртэл, 3.3 дахь заалтуудыг нэмэх гэсэн санал байна.

3.1.3. Хэлэлцэж байгаа хуулийн төсөл өөрийн хувьд ашиг сонирхлын зөрчилтэй, эсхүл олон нийтэд тийм сэтгэгдэл төрүүлж болохоор байвал энэ тухайгаа мэдэгдэн тухайн асуудлыг хэлэлцэхэд оролцохоос татгалзах. 

3.1.4. Албан тушаалын байдлаа өөрийн мөн гэр бүлийнхээ болон хувийн санхүүгийн байдлыг дээшлүүлэхэд ашиглахгүй байх.

3.1.5. Албан тушаалын үүрэг хариуцлагатай нь харшилсан санхүү, худалдааны болон бусад ижил төсөтэй ямар ч хэлбэрийн хэлэлцээрт оролцох, ямар нэгэн ажил үүрэг, албан тушаал хүлээж авахгүй байх. 

3.1.6.  Хууль, дүрэм, журмын дагуу ажил үүрэг эрхлэхдээ бизнесийн, санхүүгийн болон худалдааны үйл ажиллагаанд аливаа ашиг сонирхлын зөрчил бий болохоор байвал заавал мэдэгдэх.

3.1.7. төрийн мөнгө хөрөнгө, үйлчилгээ, эсхүл мэдээллийг “ажил үүргийн дагуу олж авсан мэдээлэл-“, мөн “өөрийн ажил үүрэгт холбогдолгүй ч албан тушаалынхаа хүрээнд олж авсан мэдээлэл” ямар ч тохиолдолд урвуулан ашиглахгүй байх.

3.1.8. Ажил үүргээ биелүүлэх, эсхүл шийдвэр гаргах явцад нөлөөлөх магадлалтай бэлэг, томилолтын зардал болон бусад санхүүгийн туслалцааг шууд болон шууд бусаар хүлээж авахгүй байх.

3.3.Төрийн өндөр албан тушаалтны зэрэг, зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагааг хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана гэж Улсын Их Хурлын гишүүн Баярсайхан, С.Оюун нар саналыг гаргасан байна.

Н.Энхболд: Энд ийм нэг заалт байсан. Албан тушаалын бүрэн эрхээ хэрэгжүүлэхдээ аливаа зөвшөөрөлгүйгээр, ямар нэгэн зөвшөөрөлгүйгээр Монгол Улстай холбоотой аливаа асуудлаар гадаадын байгууллага, албан тушаалтанд амлалт өгөхгүй байх гэсэн ийм заалт 3.1.2 дээр байж байна. 

Ө.Энхтүвшин: Энэ чинь тэгэхээр хуралдаанд орохгүй гээр санал өгөхдөө эсхүл татгалзана, эсхүл зөвшөөрнө гэхээр чинь хурлаа тасална гэсэн үг үү. 

Н.Энхболд: Энэ Ёс зүйн дэд хороонд мэдэгдээд, энэ асуудлыг хэлэлцэхэд миний хувьд ашиг сонирхлын зөрчил гарах нь ээ, тийм учраас би оролцохгүй, хэлэлцэхэд нь ч оролцохгүй, санал хураахад нь ч оролцохгүй гэсэн үг.

Ө.Энхтүвшин:  3.1.8 хүртэл нэг санал хураая. Тэр  3.3 чинь арай өөр юм яваад байна уу? яг цуг хураахад. 

3.1.3-3.1.8 хүртэлх заалтыг  Баярсайхан, Оюун гишүүдийн саналаар ийм байдлаар оруулъя гэж үзэж байгаа гишүүд гараа өргөнө үү.

Сүхбаатар гишүүн санал хэлсэн. Тэр 3.1.8 дотроо, бэлэг, томилолтын зардал болон бусад гэснийг хасъя гэсэн байна.

Энэ бэлэг, томилолтын зардал, бусад гэсэн. 

Су.Батболд: Энэ байх ёстой заалт шүү. 

Ө.Энхтүвшин: энэ саналыг дэмжиж байгаа гишүүд гараа өргөнө үү. 

Д.Лүндээжанцан: Үүнийг тодруулъя.

Ж.Сүхбаатар: Энэ ийм байгаа юм. Ажил үүргээ биелүүлэх болон эсхүл шийдвэр гаргах явцад нөлөөлөх магадлалтай гээд байгаа юм. Түүнээс бэлэг, томилолтын зардал, санхүүгийн хууль бус юм авч болохгүй гэдэг нь энэ дүрмийн бусад хэд хэдэн газар байж байгаа юм. Энд яагаад тэгж байна вэ гэхээр бэлгийг чинь бид нар сарын гэснээс гадна, энэ заалт чинь сарын цалингаас хэтрэхгүй ийм цалин дотор хүртэлхийг магадлалтай гээд ингээд юм яриад байх болчихож байгаа юм. Томилолтын зардал гэхээр, томилолтын зардал гаднаас хүнээс аваад явдаг шүү дээ гэж сая хэн нэг нь хэлж байна.  Тэгж болохгүй шүү дээ. 

Су.Батболд:  Орохгүй учраас болохгүй гэж оруулах ёстой юм.

Ж.Сүхбаатар: Тэгэхдээ буруу, Ёс зүйн дүрмээр бүр хэт  ёс зүйгүй юмыг хүртэл ингээд болохгүй гээд ойлгомжтой юмыг хүртэл заавал заримыг нь тэгж ингэж хийж болохгүй. 

Ө.Энхтүвшин: Саналаа хураая. 

Д.Одхүү: Ялгаа, заагийн тухай асуудал байна. Энэ их улс төрийн ач холбогдолтой ч юм шиг юм болчихно.  Заагийн тухайд, жишээ нь Дэлхийн банк ч юм уу, Олон улсын Валютын сан, эсхүл их том байгууллагууд тодорхой хэмжээний хууль дээр бид нар техникийн туслалцаа үзүүлдэг. Тэгээд улс орнууд руу жишээ  нь зардлыг нь цаанаас нь дааж байгаа. Тэгэхээр үүнийг чинь ажил үүргээ биелүүлэх явцдаа санхүүгийн биш гэхэд томилолтын зардал авсан болж таарах гээд байна. Тэгэхээр үүнийг яах юм бэ? 

Су.Батболд: Энэ чинь албаны 

Д.Одхүү: Албаны гэж уучлаарай, дэлхийн банк зэрэг чинь ямар албаны байх вэ? Азийн хөгжлийн банкны институт гээд
Н.Энхболд: Тэр тохиолдлуудад дандаа зөвшөөрөл авчихна.  Их Хурлын удирдлагаас, энэ бол хэрэгжиж байгаа төслийн хүрээнд явж байгаа учраас явж болноо гээд авчихна. Тэгээд л болно.

Д.Одхүү: Соросын сан чинь манай зарим улсууд дандаа явдаг шүү дээ. Энэ дээр онигоонд оруулаад сүүлд нь  ажлаа хийж яваа улсуудыг сонингоор баахан нүддэг, Ёс зүйн хороон дээр дууддаг ийм ажил болох вий дээ. Би тэр томилолтын гэдэг утгаар нь ярьж байна.

Ажил үүргээ биелүүлэх гэдэг үг чинь муухай харагдаад байна.

Н.Энхболд: Энд нэг ийм ялгаа  байгаа. Сая Одхүү гишүүн асууж байна. Ингээд гадны байгууллагын томилолтоор явбал яах вэ гэж, болно. Тэгэхдээ зөвшөөрөлтэйгээр. Болохгүй явчихаж байгаа улсууд байгаа, гишүүд дотроос. Өөрснөө хөөцөлдөж байгаа, өөрсдөө гадны байгууллагатай яриад, би ийшээ нэг явья, та нар ингээрэй гэчихээд. Тэгээд Их Хурлын удирдлага дээр ирээд, ийшээ явмаар байнаа гээд. Наадах чихь манай ажлын төлөвлөгөөнд ч ороогүй, яг одоо үнэнийг хэлэхэд ямар нэгэн шийдвэр гарахад бидэнд туслалцаа өгөх хэмжээний тийм юм эндээс олдохгүй гэхэд, үгүй би явж ирнээ. Гадны байгууллага юмыг нь даасан гээд яваад өгдөг. Тэр тохиолдолд чухам яг үнэхээр тэр хүн юу хийж яваа юм бэ? ямар амлалт өгч яваа юм бэ гэдэг нь мэдэгддэггүй. Тийм учраас бас нэг зааглах юмнууд байгаа юм. Томъёолол дээр нь асуудал байж болно. 

Ө.Энхтүвшин: Улсын Их Хурлын зөвшөөрөлгүйгээр бэлэг, томилолтын зардал  болон  бусад санхүүгийн туслалцааг шууд болон шууд бусаар хүлээж авахгүй байх.

Ж.Сүхбаатар: Тэр нь Энхтүвшин дарга аа, угаасаа энэ дээр байгаа юм.   Илүүдчихээд байгаа юм. 

Д.Лүндээжанцан:
Энэ Сүхбаатар гишүүний хэлээд байгаагаар шууд хасчихаж бол болохгүй. Ажил үүргээ биелүүлэхийн тулд дэмжлэг авалгүй яах вэ? томилолтын зардал авалгүй яах вэ. Тэгэхээр энэ бол томъёолол буруу орж ирсэн байна. Хувийн ажлаа бүтээх, байгууллага, хүмүүсийн явцуу эрх ашигт тохирсон шийдвэр гаргахад нөлөөлөх магадлалтай тийм томилолтын зардал болон санхүүгийн дэмжлэг туслалцаа авахыг хориглоно гэсэн агуулгаар найруулаад авья. 

Түүнээс биш ажил үүргээ биелүүлэхийн тулд томилолт аваад, санхүүгийн дэмжлэг аваад явна шүү дээ. Хувийнхаа ажлыг бүтээх,  хувийн зорилгоор мөн байгууллага, иргэдийн хувийн ашиг сонирхлоор нөлөөлөх магадлалтай гэсэн маягаар авья.

Ө.Энхтүвшин: Бэлэг, томилолтын зардал болон бусад гэдгийг хасъя гэсэн Сүхбаатар гишүүний гаргасан саналыг дэмжиж байгаа гишүүд гараа өргөнө үү.

12-6. олонхи болж чадахгүй байна.

Д.Лүндээжанцан: Найруулаад авья, бид ойлголцоод байна шүү дээ.

Д.Одхүү: Лүндээ дарга аа, таны хэлдгээр хувийн гээд явчихаар, энэ чинь Их Хурал хувийн зардлаар явж болохгүй байна гэдэг юу байдаг юм бэ? наадах чинь дахиад буруу болно.

Д.Лүндээжанцан: Хувийн ажлаа бүтээх гэж байна шүү дээ.

Д.Одхүү: Хувийн ажлаа бүтээхээр хүн явж болдоггүй юм уу? ер нь.

Д.Лүндээжанцан: Болно л доо.   Явахыг хориглоогүй шүү дээ.

Д.Одхүү: Саяны Сүхбаатарын хэлдгээр бэлэг дурсгал авах, санхүүгийн дэмжлэг авахыг хориглоно гэсэн заалт байгаа юм бол үүнийг дахиж давхардуулж бичиж, хоёрдмол утгатай хоёр өөр янзаар бичиж яах гээд байгаа юм бэ гэж байгаа учраас хасъя гэж байгаа юм.

С.Ламбаа: Бэлэг дурсгал, томилолтын зардал хоёр чинь нэг дор байж болохгүй шүү дээ.

Су.Батболд: Би томъёолол хэлэх гээд байна шүү дээ, та нарт. Тэгвэл ажил үүргээ биелүүлэх, эсхүл гэдгийг хасаад, шийдвэр гаргах явцад нөлөөлөх, /ард талд нь бэлэг байгаа учраас/  томилолтын зардал болон бусад санхүүгийн туслалцааг шууд болон шууд бусаар хүлээн авахгүй байх гээд оруулъя.

Хууль бусаар гээд оруулаад явья.

Дахиад уншаад өгье. Шийдвэр гаргах явцад хууль бусаар нөлөөлөх магадлалтай томилолтын зардал болон бусад санхүүгийн туслалцааг шууд болон шууд бусаар хүлээн авахгүй байх гээд явъя.

Ж.Сүхбаатар: Бэлэг чинь угаасаа тодорхой зохицуулалттай. Нэг сарын цалингаас дээш гээд.

С.Ламбаа: Бэлгийг хас гээд байна л даа.

Ж.Сүхбаатар: Би бэлгийг хасъя л гэж яриад байна шүү дээ.  Томилолтын зардал болон бусад санхүүгийн туслалцаа гээд явья.

Ө.Энхтүвшин: Сая ерөнхий санаагаа ойлгов уу. Энэ саналыг дэмжиж байгаа гишүүд гараа өргөнө үү.

Дараа нь 3.3-ыг тусад нь хураалгая гэж бодсон юм. Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана гэсэн ийм санал байгаа юм. Үүнийг Сүхбаатар гишүүн юу гэж байгаа билээ?

Ж.Сүхбаатар: Би үүнийг хасъя. Яагаад гэвэл  манай дүрэм чинь гол нь улс төрийн албан тушаалтан, дээр нь төрийн жинхэнэ албан хаагч хэд хэдэн хүн байгаа. Авлигатай тэмцэх газрын дарга, дэд дарга, Ерөнхийлөгч гээд Улсын Их Хурлаас ажлаа шууд хариуцан тайлагнадаг хэдэн байгууллагын дарга нарыг л энд оруулж биччихээд байгаа юм.

Ө.Энхтүвшин: Төрийн жинхэнэ албан хаагчид энэ рүү орчихоор зөв үү? үгүй юу? 

Су.Батболд: Тэд нар байж байгаа учраас 3.3 байж байхад болохгүй юм байхгүй. 

Ж.Сүхбаатар: Төрийн албаны хуулиар яс орчихсон, Улс төрийн намын тухай хууль дээр зохицуулалтууд нь байж л байгаа л даа.

Су.Батболд: Тэгэхдээ энэ байж байхад хортой биш
Ө.Энхтүвшин: Ажлын хэсгийн саналаар  энэ найруулгаар нь авья гэсэн саналтай гишүүд гараа өргөнө үү.

Ж.Сүхбаатар: Тэгвэл энэ саналаа татъя, саналаа ойлголцлоо.

Ө.Энхтүвшин:  Төсөлд дараахь агуулга бүхий  3.2.4, 3.2.8 дахь заалтыг нэмэх.

3.2.1. Албан тушаалын байдалтай холбоотойгоор өөрт нь ашигтай аливаа саналыг хүлээн авах. 

3.2.4. Албан тушаалын дагуу олж авсан нууц мэдээллээ хувьдаа болон  бусдад давуу тал олгох зорилгоор ашиглах.

3.2.8. Хууль тогтоомжоор зөвшөөрөгдсөний дагуу улс төрийн намд сонгуульд албан тушаал эрхлэх, сургалтын ажил хавсран хийхдээ ёс зүйн зөрчил үүсгэх гэж нэмье гэсэн саналыг дэмжиж байгаа гишүүд гараа өргөнө үү. Улсын Их Хурлын гишүүн Су.Батболд, Н.Энхболд нарын гаргасан санал байна.

14.Төслийн  3.2.2,  3.2.3, 3.5 дахь заалтуудыг дараахь байдлаар өөрчлөн найруулах.

3.2.2. Бүрэн эрхээ хэрэгжүүлэх явцдаа өөрийн нэр, эрхийг ашиглан эд хөрөнгө олох, давуу эрх эдлэх, бусдад давуу байдал олгох үйл ажиллагаа явуулах, бусдад нөлөөлөх оролдлого хийх. 

3.2.3. Өөрийн болон гэр бүлийн гишүүдийн эрхэлж байгаа аж ахуйн нэгж, компани, эзэмшиж байгаа үл хөдлөх хөрөнгө, хувьцаа, ашигт малтмалын хайгуул хийх, орд эзэмших, ашиглах лицензтэй холбоотой асуудлаар эрх зүйн хэм хэмжээ тогтоох, бодлого боловсруулах, шийдвэр гаргах асуудлаар санал хураалтанд оролцохоос татгалзах. 
3.5.Албан тушаалтан нь төрийн өндөр албан тушаалд сонгогдмогц буюу томилогдмогц өмнө нь эрхэлж байсан ажил, албан тушаалаас хуулийн дагуу чөлөөлөгдөх бөгөөд ийм ажил албан тушаалыг бүрэн эрхийнхээ хугацаанд хашихыг хориглоно гэсэн ийм  найруулга байна. Ингэж өөрчлөн найруулъя гэсэн саналтай гишүүд гараа өргөнө үү.

Ж.Сүхбаатар:  3.2.3-ыг би хасъя гэдэг нь шууд өөрчлөн найруулах санал гаргаж чадахгүй байсан болохоор, энд эсрэгээр нь санал хураалтанд оролцохоос татгалзахыг хориглоно гэсэн ийм болчихоод байгаа юм. Бүр оролцооч ээ, тэр тусмаа оролцохгүй бол болохгүй шүү гээд 3.2.3 чинь заачихаад байгаа юм. Ийм сонирхлын зөрчилтэй хүн санал хураалтанд  оролцох гээд хэлчихээр Засгийн газрын гишүүн хүн чинь коноп дарахгүй байж болохгүй гээд цэцээр орсон шиг шууд ёс зүйн дүрмээр санал хураалтанд оролцох эрхийг нь хасч болохгүй болж байгаа юм.

3.2.3-ыг би хасъя гээд байгаа юм.  Мэдсээр байж Үндсэн хууль зөрчиж болохгүй л дээ.

Д.Одхүү: Энд ийм санаа байгаа. Сайн дураараа өөрөө татгалзах л асуудал байдаг юм билээ. Тэгэхгүй болохоор гаднаас хүчээр татгалзуулах тухай ойлголт байдаггүй юм билээ, аль ч ёс зүйн дүрмэн дээр. Би ашиг сонирхлын зөрчилтэй гэдэг ойлголттой хүн, би үүнийгээ болъё, энд би санал хураалтанд оролцохгүй гэж өөрөө хүсэлт тавиад, түүнийг нь ёс зүйн хороо нь дэмжсэн нөхцөлд оролцохгүй гэдэг нөхцөл байхаас биш, чи орж болохгүй нөхөр минь гэж болдоггүй юм билээ. Тэр бол их аюултай үзэгдэл юм билээ. Эрхээс нь шууд түдгэлзүүлэх чинь цаашдаа өөрөө их эрсдэлтэй. Энэ дээр ямар нэгэн байдлаар тийм найруулгын санал хэлж болох уу Батболд оо? Өөрөөр  хэлбэл, татгалзах саналаа Ёс зүйн хороонд өгөөд, Ёс зүйн хороо нь дэмжсэн тохиолдолд орохгүй байна гэж өөрөө санаачлах. Тэгэхгүй бол зүгээр байж байгаа хүнийг хараад хаанаа хэн ч батлаагүй юман дээр аваачаад одоо нөхөр Дорж тийм тийм юмтай, чиний ахын дүүгийн, эгчийн гээд бараг монголчууд тал хамаатан болдог, чи орохгүй гэхээр нөгөө Их Хурлын гишүүд чинь бүгдээрээ хуралд суухгүй болчихоод байгаа юм.

Ө.Энхтүвшин: Одхүү гишүүний саналтай Сүхбаатар гишүүний санал ?

Ж.Сүхбаатар: Нэгдчихлээ

Ө.Энхтүвшин: Нэгдчихлээ тийм ээ? 

Ж.Сүхбаатар: Одхүү гишүүний  найруулгаар санал гаргаад, энэ заалтаас тусад нь найруулж, тохирох газар нь тавих нь байна шүү дээ.

Д.Лүндээжанцан: Энэ саналыг хасч болохгүй, нэгдүгээрт. Хоёрдугаарт, Одхүү гишүүний саналыг дэмжиж байна. Сайн дураараа татгалзах эрхийг өгөх хэрэгтэй. Тэгэхгүй бол  10-20 төрлийн бизнес эрхэлдэг хүн орж ирчихээд тэгээд ямар ч хуульд оролцож болохгүй болчих гээд байна шүү дээ. 

Хоёрдугаарт, улаан цайм бизнес нь байж байхад өөрөө орох гээд дайраад байх нь тэр хүндээ бас эвгүй. Тэгэхдээ үүнийг орж болохгүй гээд хориглох бас эвгүй. Тийм учраас өөрөө ухамсраараа улаан цайм би орно, өөрөө бизнес эрхэлдэг яг тэр чиглэлийнх нь бизнестэй хүн орох гээд дайраад байх нь тэр хүндээ маш их эвгүй шүү дээ. Гэхдээ үүнийг хасч болохгүй, эндээ байж байг. Ухамсраараа, сайн дураараа татгалзах.

С.Ламбаа: 3.2.3, ер нь үүнийг үзээд байхад би зарчмын санал хэлэх гэж байна. Улсын Их Хурлын тухай хууль, Улсын Их Хурлын дэгийн тухай хуулийнхаа заалтуудыг тодорхой барьж хийвэл яасан юм бэ? тэнд байгаа юмнуудыг чинь арай өөр өгүүлбэртэй болгож орж ирээд байна. Тэнд нэг өөр өгүүлбэртэй, энд нэг өөр өгүүлбэртэй болж байна шүү.

Ө.Энхтүвшин: Одоо санал хураах уу? 

Н.Энхболд: Түрүүн Батболд гишүүн хурлын эхэнд энэ дүрмийг боловсруулсан үндсэн зарчим, баримталсан чиглэлийн талаар ярьсан байх. Бидний санаа бол ерөөсөө сая Лүндээжанцан даргын дахиж хэлсэн тэр л дээ. Хориглох биш, мөрдөж байцаагаад олохын төлөө явах биш, хамгийн гол нь тэр хүн өөрөө  аливаа ёс зүйн зөрчилтэй, ашиг сонирхлын зөрчилтэй юмнуудаас татгалзаж байх ийм л нөхцөлийг нь бүрдүүлье. Томъёоллоор саяны гишүүдийн хэлснээр аваад, тэгэхдээ энэ зүйлүүд нь байхаар гол санаа нь яг ажлын хэсэг дээр ярьсан, хориглохдоо биш, өөрөө явдаг. Сүүлд нь асуудал гарвал энэ хүн уг нь татгалзах бололцоо нь байсан юмаа, татгалзсангүй. Тэгэхээр одоо ёс зүйтэй байна уу? ёс зүйгүй байна уу гэдгийг дүгнэх нь харин тусдаа асуудал юм гэсэн ийм л зарчмаар явья гэж бодож байна.

Томъёолол дээрээ дахиад ажлын хэсэг харъя.

Ө.Энхтүвшин: Санал хэлсэн гишүүд бүгдээрээ ярилцаж байгаад нэгдчихлээ. Үүнийг бол хасч болохгүй, найруулгыг нь тэр гишүүн өөрөө сайн дураараа татгалзах тэр бололцоогий нь олгосон байдлаар найруулаад ингээд оруулъя гэж үзэж байна.

Энэ саналыг дэмжиж байгаа гишүүд гараа өргөнө үү.

Ламбаа гишүүний хувьд одоо Улсын Их Хурлын тухай, Дэгийн  тухай хуулиуд ороод ирэхдээ бас одоо яг өнөөдөр ингээд оруулсан өөрчлөлтүүдийгээ хуулин дотроо холбогдох, холбогдох заалтуудыг нь яг энэ байдлаараа өөрчилье гэж байгаа юм. 

15.Төслийн 3.2.8 дахь заалтын дугаарыг  3.2.6 гэж, 3.2.9 дэх заалтын дугаарыг  3.2.7 гэж, 3.5.4 дэх заалтын дугаарыг  3.4 гэж тус тус өөрчлөх. Энэ бол үүнийгээ дагаад явж байгаа өөрчлөлт байна. Энэ саналыг дэмжиж байгаа гишүүд гараа өргөнө үү.

Ж.Сүхбаатар: 3.3-ыг хасъя гэсэн. Одоо тэгэхдээ би гишүүдийнхээ нөхцөл байдлыг ойлгоод, энэ дээр ажил хэргийн талаас нь найруулгыг нь өөрчлөхгүй бол хуультай зөрчилдөөд байна. Албан тушаалтан, төрийн өндөр албан тушаалтан сонгогдмогц буюу томилогдмогц өмнө эрхэлж байсан ажил, албан тушаалаас хуулийн  дагуу чөлөөлөгдөнө гээд 3.3 байна л даа.  Энэ дээр 3.5 байна уу. Энд Улсын Их Хурлын тухай хуулин дээр Улсын Их Хурлын гишүүн бол сонгогдохоосоо өмнө тангараг өргөхөөсөө өмнө чөлөөлөгдөх шийдвэр гаргуулсан байна гээд заачихсан байгаа юм. Тэгэхээр үүнийг яаж өөрчлөх вэ гэхээр төрийн өндөр албан тушаалтанд сонгогдсон буюу томилогдсон бол гээд хэлчихвэл “могц” гэхээр биш болчихоод байна. Томилогдсон бол гээд.

Ө.Энхтүвшин: Түүнийг найруулгаар авья. Тэр бол болох юм байна. Тийм байна. “Могц”-ыг л томилогдсон бол гээд өөрчилье.

Дараа нь  16. Төслийн 4 дүгээр зүйлийн гарчгийг хөрөнгө орлогын мэдүүлэг, албан томилолттой холбогдсон ёс зүйн хэм хэмжээ гэж өөрчлөх гэсэн саналыг дэмжиж байгаа гишүүд гараа өргөнө үү.

12-11.

17.Төслийн  4.1.1, 4.1.2, 4.1.3 дахь хэсэг,  4.2., 4.3, 4.6 дахь заалтуудыг хасах гэсэн Улсын Их Хурлын гишүүн Энхболдын гаргасан санал байна. 

Энэ ямар ямар зүйлүүдийг хасч байгаа билээ, та бүхэн харж байна уу? Хуультай давхардсан заалтууд байгаа учраас хасъя гэсэн байгаа. Энэ саналыг дэмжиж  байгаа гишүүд гараа өргөнө үү.

18.Төсөлд  4.1 дэх хэсгийг албан тушаалтан хууль тогтоомжид заасан хугацаа, журмын дагуу хөрөнгө орлогын мэдүүлгээ үнэн зөв гаргах үүргээ сахин биелүүлнэ гэж өөрчлөн найруулах гэсэн байна.

Энэ саналыг дэмжиж байгаа гишүүд гараа өргөнө үү.

19.Төслийн  4.4 дэх хэсгийг  4.2. Хууль тогтоомжоор зөвшөөрөгдсөний дагуу хавсран хийж болох ажил, албан тушаалын орлогын хэмжээ нь албан тушаалтны жилийн үндсэн цалингийн 40 хувиас  хэтрэхгүй байна гэж өөрчлөн найруулах гэсэн санал байна.

Оюун гишүүний саналууд явж байгаа шүү.

Албан тушаалын, орлогын хэмжээ нь албан тушаалтны жилийн үндсэн цалингийн  40 хувиас хэтрэхгүй байна гэж өөрчлөн найруулъя гэсэн байна.

Энэ саналыг дэмжиж байгаа гишүүд гараа өргөнө үү.

12-11

20.Төслийн 4.7 дахь заалтыг 4.3. Албан тушаалтан иргэдийн боловсролыг дээшлүүлэх, оюуны хөгжилд хувь нэмэр оруулах зорилгоор яриа хийх, илтгэл тавих, эрдэм шинжилгээний өгүүлэл, ном бичсэний төлөө урамшуулал авч болох бөгөөд энэхүү орлогоо хөрөнгө орлогын мэдүүлэгт заавал тусгана гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

21.Төслийн 4.5 дахь заалтыг 4.4. Албан тушаалтан гадаад, дотоод томилолт, аяллаар явахдаа эрх бүхий албан тушаалтны шийдвэрийг гаргуулах ба удирдамж чиглэлийг чанд баримтална гэж өөрчлөн найруулах гэсэн санал байна.

Д.Одхүү: Хувийн болон  эрүүл мэндийн асуудлаар явах тохиолдолд энэ чинь хамаарахгүй гэдэг тийм санаа байх ёстой биш үү. Энэ чинь категорист байгаа шүү дээ. Ерөөсөө л албан тушаалтан гадаад, дотоод томилолт.

Н.Энхболд: Тэр чиглэл гэдэг нь заавал хэрэгтэй юм болов уу? 

Д.Одхүү: Энэ чинь шийдвэрийг гаргуулчихаад, удирдамж чиглэлийг чанд баримтална гэхээр. Асуудал дээр тодотгол хийгээд өгөхгүй юм уу л гэж байна. Хувийн болон юуны ажлаар явахаас бусад тохиолдолд гэдгийг зааж өгөхгүй бол болохгүй гэж хэлж байна. Найруулгын шинжтэй.

Н.Энхболд: Дүрэм маань дандаа  албан ажилтай холбоотой юмнууд байгаа л даа. 

Ө.Энхтүвшин: Дандаа албан ажлын гэж энэ дээр ойлгож байна.  Энэ бол зөвхөн албан ажилтай холбоотой юм гэж ойлгоод  21 дэх саналыг дэмжиж байгаа гишүүд гараа өргөнө үү.

22. Төсөлд дараахь агуулга бүхий  4.5, 4.6 дахь заалтуудыг нэмэх.

4.5. Эрх бүхий албан тушаалтны зөвшөөрөлгүйгээр Засгийн газар түүний байгууллага, түүнчлэн гадаад, дотоодын аж ахуйн нэгж байгууллага, иргэний зардлаар гадаадад зорчихыг хориглоно.

4.6. Төрийн захиргааны байгууллага болон хувийн байгууллагаас хандив тусламж авах, тэдний тусламжтайгаар давуу байдал эдлэхийг хориглоно гэснийг нэмье гэсэн саналтай байна.

Ж.Сүхбаатар: Би 4.6-г хасах санал гаргасан байгаа. Энэ бол шууд хасчихаар байна.

Ө.Энхтүвшин: Эхлээд  4.5-ыг дэмжиж байгаа гишүүд гараа өргөнө үү.

4.6-д, энэ төслөөр нь, ажлын хэсгийн саналыг дэмжиж байгаа гишүүд гараа өргөнө үү.

Д.Одхүү: Улсын Их Хурлын гишүүдтэй холбоотой шууд юм ярьж байгаа. Жишээлбэл, Хүүхдийн ордон гээд би Эрдэнэтэд барьж байгаа. Би ямар өөрийнхөө нэрээр хүмүүсээс очоод хандив гуйгаад  тэгээд Хүүхдийн ордон бараг босоод дуусч байгаа. Үүнийг би яах юм бэ? давуу байдлаар эхэлсэн гэж нэг хүн нь хэлэхээр энэ нөхөр юм бүтээгээд давуу байдал эрхэлж байна гэх юм бол би чинь ёс зүйгүй хүн болж таарах нь уу? Тэгэхээр Монголын хүүхдүүдэд нэг ч гэсэн юм босгож өгч байгаа нь хэрэгтэй байдаг юм байгаа биз дээ.  Яг тийм бодит юм байгаа шүү. Төрийн байгууллагууд элдэв янзын хувийн байгууллагаас ирж хүүхдийн ордон барьж байгаа, түүнийгээ дуусгах гэж байгаа.  Энэ дээр тодорхой байх хэрэгтэй шүү дээ. Төр нь юм уу, засаг захиргаа нь хийхгүй байгаа юмыг Их Хурлын гишүүн санаачлаад хийж яагаад болохгүй байгаа юм бэ? бүтээж байгаа юм шүү дээ. Түүнээс хувьдаа байшин бариулж байгаа биш.

С.Ламбаа: Удахгүй дараа нь хувьчлаад авчихна шүү дээ.

Д.Одхүү: Тэгвэл энэ дээр санал оруулаад найруулгын юм оруулмаар байна.

Ө.Энхтүвшин: Ажлын хэсэг энэ дээр тайлбар байна уу?  Байхгүй байна. Эхлээд үүнийг  түрүүн тохирсон шүү дээ. Ажлын хэсгийн саналаар хураая. Уначихаар нь. 

Д.Одхүү: Тэгж болохгүй шүү дээ. Наадах чинь та харин санал хураалтан дээр давуу эрх эдлүүлсэн санал хураалт явуулах гээд байна шүү дээ.

Су.Батболд: Нийгмийн тусын тулд, нийгмийн сайн сайхны тулд хийж байгаа тэр үйл ажиллагаа энд хамаарахгүй. Энд ёс зүйгээр бол зөвхөн өөртөө хувьдаа . . . 

Д.Одхүү: Тэгвэл энд чинь тодорхой байхгүй байна.

Су.Батболд: Найруулаад явья.

Д.Одхүү: Найруулга дээр нь нийгмийн тусын төлөө хийж байгаа юм гэдэг чинь бол заавал байх ёстой. Их Хурлын гишүүн хүн тэр битгий хэл, болохгүй бол гараад иргэдийгээ уриалаад хог цэвэрлэх ажлаар ч гэсэн явж л байх ёстой шүү дээ.

Су.Батболд: Үүнийг жаахан найруулаад явья.

Д.Одхүү: Хувийн байгууллагаар та нар энэ хогийг цэвэрлээд өгөөч гээд гуйхад чинь яах юм болж байна. Нийгмийн тусын тулд гэдэг юм заавал байх ёстой шүү. Хувийн эрх ашгийг би зөвшөөрч байна. Нийгмийн тусын тулд хийж байгаа ажлыг харин ч сайн дэмжих ёстой шүү дээ.

С.Ламбаа: Наадахтай чинь холбоотой юм. Авдаг, барьдаг янз бүрийн юмыг бүгдийг нь хорьчихоод, тэгээд өгдөг юмыг цөмийг нь нээгээд өгч болохгүй шүү дээ. Улсын Их Хурлын гишүүд бол тэгээд засаг захиргааны байгууллага гэр олгохоор нь ард нь зогсож байдаг, ер нь ёс зүй талаас нь бүр хориглож өгөх хэрэгтэй. Юу ч өгдөггүй болго.  Хүнээс юм авч болохгүй, ингэж болохгүй гэж хэлчихээд, одоо хандив авч болохгүй гэдгийг түрүүн хасчихсан биз дээ. Хувийнхаа хөрөнгөөр юм хийдэг барьдгийг бүгдийг хориглох хэрэгтэй шүү дээ. Хувийн хөрөнгөөр юм хийдэг улсууд чинь орж ирээд энэ төрийг чинь үймүүлээд байна шүү дээ.

Ө.Энхтүвшин: Энэ бол хувийн ашиг сонирхлын зорилгоор хандив тусламж авах, тэдний тусламжтай давуу эрхийг хориглоно гэдэг утгаар ойлгож Одхүү гишүүнийхийг оруулаад энэ саналыг дэмжиж байгаа гишүүд гараа өргөнө үү. Ажлын хэсэг хүлээгээд авчихлаа шүү дээ.

23.Төслийн 5 дугаар зүйлийн гарчгийг гишүүний гэдгийг хасах гэсэн саналыг дэмжиж байгаа гишүүд гараа өргөнө үү.

Н.Энхболд: 4 дүгээр зүйлээс бас хасах хэрэгтэй байгаа юм, яг нарийн яривал. Бямбадуламаа хасчихаарай.

Ө.Энхтүвшин: 4-өөс нь бас түүнийг хасчихаарай. 

24.Төслийн 5.1 дэх заалтыг албан тушаалтан өөрийн нэр хүндэд харш зүйл хийхгүй байх зарчмын хүрээнд дараахь эрх зүйн хэм хэмжээг баримтална гэж өөрчлөн найруулах гэсэн саналтай гишүүд гараа өргөнө үү.

25.Төслийн 5.1, 5.2, 5.3 дахь заалтыг хасах. Улсын Их Хурлын гишүүн Баярсайханы гаргасан санал байна. Баярсайхан гишүүн, энэ хуультай давхардаж байгаа учраас хасъя гэж байгаа юм уу?  

Г.Баярсайхан: Тийм

Ө.Энхтүвшин: Энэ хуультай давхардаж байгаа учраас хасъя гэсэн саналыг дэмжиж байгаа гишүүд гараа өргөнө үү.

26.5.1.2 дахь заалтыг  5.1.1. Аж ахуйн нэгж болон төрийн бус байгууллага, нутгийн өөрөө удирдах байгууллага, нутгийн зөвлөл, иргэнээс бэлэг дурсгалын зүйлсийг авахдаа Улсын Их Хурлын тухай хуулийн  37.1.9-д заасан хэм хэмжээг баримтлах гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Нэг сарын цалингаас хэтрэхгүй хэмжээний гэсэн юм байгаа. Энэ саналыг дэмжиж байгаа гишүүд гараа өргөнө үү.

27.Төслийн 5.1.3 дахь заалтыг  5.1.2. Албан үүргээ хэрэгжүүлсний төлөө болон хийж гүйцэтгэхээр төлөвлөж байгаа ажлын төлөө байгууллага, аж ахуйн нэгж, иргэнээс бэлэг,  мөнгөн шагнал, шан харамж, зээл авах, хөнгөлөлттэйгээр үйлчлүүлэх, хангамж эдлэхээс татгалзах гэж өөрчлөн найруулъя гэсэн Ажлын хэсгийн саналыг дэмжиж байгаа гишүүд гараа өргөнө үү.

Н.Энхболд: Энэ чинь албан үүргээ хэрэгжүүлснийхээ төлөө шүү дээ. 

Ө.Энхтүвшин: Дараа нь 28. 5.1.4 дэх заалтыг  5.1.3. Эрх мэдлийнхээ хүрээнд хянан шалгаж байгаа байгууллага, албан тушаалтнаас хуульд заасан журмаас гадуур бэлэн мөнгө болон, мөнгөөр үнэлэгдэх үнэт зүйлс авахгүй байх гэж өөрчлөн найруулъя гэсэн саналыг дэмжиж байгаа гишүүд гараа өргөнө үү.

Н.Энхболд: Ерөөсөө юу ч авч болохгүй л гэсэн үг л дээ, уг нь. 

Д.Одхүү: Тэгэхээр хуульд заасан журмаас гадуур гэхээр чинь, хуульд заасан журмын дагуу бас авдаг журам байна гэж ойлгогдохоор.

Ө.Энхтүвшин: Тэр найруулгыг янзалъя. 

Н.Энхболд: Хуульд заасан журмаас гадуур гэдгийг хасъя.

Ө.Энхтүвшин: Хуульд заасан журмаас гадуур гэдгийг хасаад байгууллага, албан тушаалтнаас  бэлэн мөнгө болон мөнгөөр үнэлэгдэх үнэт зүйлс авахгүй байх гэж ойлгоод энэ саналыг дэмжиж байгаа гишүүд гараа өргөнө үү.

29. Төслийн 6.1 дэх заалтыг  6.1. Албан тушаалтан нь хуулиар зөвшөөрснөөс бусад албан ажлын байранд хуулиар тогтоогдоогүй бол сонгуулийн үйл ажиллагаа явуулахыг хориглоно гэж өөрчлөн найруулах. Сонгуулийн үйл ажиллагаа гэдэг чинь юу вэ? 

Н.Энхболд: Хурлын байр, захиргааны байруудад албан ёсоор байр гаргаж өгсөн.

Ө.Энхтүвшин: Түүнийг ойлгож байна уу. Энэ саналыг дэмжиж байгаа гишүүд гараа өргөнө үү.

Н.Энхболд: Төрийн байгууллагын байранд штабаа байгуулж болохгүй гэсэн санаа.

Д.Лүндээжанцан: Сайханбилэг бид хоёрын өрөөнд ярьж болно шүү дээ.

Н.Энхболд: Улс төрийн албан тушаалтнуудын өрөө бол хамаагүй ээ.

Д.Одхүү: 29 хэрэггүй ээ, үүнийг татаад авчихгүй юу? 

Ө.Энхтүвшин:  Байсан ч яахав, байгаагүй ч яахав биш юм уу, хуульд байгаа учраас. 

Ажлын хэсгийн саналыг дэмжиж байгаа гишүүд гараа өргөнө үү.

12-6. Олонхийн санал авсангүй.

30.Төслийн 6.1.2 дахь заалт. Албан тушаалтанд бүрэн эрхээ хэрэгжүүлэхтэй нь холбогдуулан олгосон санхүүгийн эх үүсвэр, холбоо, мэдээлэл, тээврийн хэрэгсэл, төрийн өмчийн бусад эд зүйлийг сонгуулийн компанит ажилд ашиглахыг хориглох бөгөөд энэ нь сонгуулийн зохион байгуулан явуулах төрийн байгууллагад үл хамаарна гэж өөрчлөн найруулах.

Н.Энхболд: Хуультай гэхдээ ёс зүйн юман дээр 

Су.Батболд: Хэрэв тэгэх юм бол  6-г бүгдээрээ хасах уу? 6 чинь хоёрхон заалттай, сонгуулийн компанит ажлын үеэр баримтлах ёс зүйн хэм хэмжээг журамлах гээд байгаа юм. Хэрэв үүнийг бүгдийг нь хасна гэвэл энэ гарчиг ч байхгүй, 6 бүгдээрээ хасагдах ёстой.

Уг нь сонгуулийн компанит ажлын үеэр нэг юм байх л учиртай юм.

Ө.Энхтүвшин: Энэ хуультай юм байна. Гэхдээ ажлын хэсэг ийм санал оруулаад ирж байгаа учраас санал хураая.

Н.Энхболд: Амьдрал дээр хуультай, түүнийгээ хэрэглэж чаддаггүй. Ёс зүйн дүрмэнд орчихсон байхад хуультай тэгээд дээр нь ёс зүйн дүрмээр хориглосон юмыг хийсэн гээд ярихад хамаагүй илүү, нэг нэгийнхээ нүүрэн дээр хэлж чадах ийм зүйлүүд байгаа.  Өөрөө өөрийгөө сахиулна. Би албаны машиныг унаад сонгуульд явж болохгүй. Албаны холбооны зориулж өгсөн мөнгөөр сонгуулийнхаа юмыг яриад явж болохгүй. Ялгахад хэцүү л дээ.

Су.Батболд: Ёс зүйн хувьд эвгүй гэдгийг тухайн гишүүн өөрөө ойлгох хэрэгтэй.

Н.Энхболд: Ёс зүйн асуудал шүү гэдгийг бас давхар

Су.Батболд: 6 бүхэлдээ байж байвал яасан юм бэ? 

Ө.Энхтүвшин: 30 дугаар саналыг дэмжиж байгаа гишүүд гараа өргөнө үү.

12-8

Нэг л заалт болгоод уу.

31. Төслийн  7.1 дэх заалтыг энэхүү дүрмийн биелэлтэд Ёс зүйн дэд хороо хяналт тавин ажиллана. Ёс зүйн дэд хорооны ажиллах журмыг тусгай дүрмээр тогтооно гэж өөрчлөн найруулъя гэсэн байна. 

Энэ саналыг дэмжиж байгаа гишүүд гараа өргөнө үү.

32.Төсөлд дараахь агуулга бүхий 7.3 дахь заалтыг нэмсүгэй. 

7.3. Энэ дүрэм нь төрийн албан хаагчдын ёс зүйн үлгэрчилсэн дүрэм байна гэж.

Су.Батболд: Бид нар заавал үүнийг ав гэчихэж байгаа юм.

Н.Энхболд: Ноднин бид нар Авлигатай тэмцэх газраас Засгийн газар нийлж байгаад нэлээн том семинар зохион байгуулсан. Энэ жил хоёр дахь нь болох гэж байгаа. Тэр семинар дээр тэндээс гарсан зөвлөмж шийдвэр дээр, төрийн байгууллага болгон өөрийнхөө ажлын онцлогт тохирсон ёс зүйн дүрэмтэй байна гээд заасан. Одоо эмнэлэг гэхэд жишээ нь хамгийн наад зах нь эмчилгээ үйлчилгээнийхээ зардлыг үнэн зөв мэдээлдэг, ил тод байлгадаг ч гэдэг юм уу? яаманд ороход ийм ийм тохиолдолд манай яамны албан хаагчдын ажлын онцлогтой холбогдсон ийм ийм зүйлийг хийхгүй байгаа бол энэ  хүмүүс ёс зүйн зөрчилтэй гэж үзнэ гэсэн утгатай байгууллага болгоны юм байх нь зүйтэй гэсэн зөвлөмж гарсан юм. Түүний дагуу ч энэ нэг жилийн хугацаанд оролдоод байгаа юм.

Би үүнийг нэгдүгээрт ингээд явж байгаа үйл явцтай холбоотой юм. Хоёрдугаарт, ямар ч жижигхэн төрийн байгууллага байсан өөрийнхөө ажлын онцлогт байж болох юм үзэж байгаа юм. Тэгээд гишүүд өөрсдөө мэд.

Ө.Энхтүвшин: Улсын Их Хурлын гишүүн З.Энхболдын гаргасан, Энэ дүрэм төрийн албан хаагчдын ёс зүйн үлгэрчилсэн дүрэм байна гэсэн заалтыг дэмжиж байгаа гишүүд гараа өргөнө үү.

12-4. Ингээд олонхийн санал авсангүй.

Ж.Сүхбаатар: 7.2 дээр

Ө.Энхтүвшин: Төслийн 7.2 гэж нэмэх буюу энэ дүрмийн анхны

Ж.Сүхбаатар: Санаа нь бол энэ дүрмийг биелүүлэх хүрээнд Ёс зүйн дэд хорооноос зөвлөгөө авч болно гэж байгаа.

Ө.Энхтүвшин:  7.2 угаасаа энд онгорхой байгаа.

Ж.Сүхбаатар: Онгорхойгий нь би нөхөж өгч байгаа юм.

Ө.Энхтүвшин: 7.2 гэж нэмье гэж. 

Ж.Сүхбаатар: Хааяа бас Баярсайхан дарга руу утасдаж хоолонд орж болох уу гэж асууж байя гэж бодоод байна л даа.  Америкт тэгдэг юм билээ. Хуудас шиг жижигхэн юм өгчихөөд, утсыг нь хийчихээд, тэгээд бэлэг янз бүрийн юм руу орохоор утасдаж асуудаг юм билээ.

Ө.Энхтүвшин: Энэхүү дүрмийг сахин биелүүлэх хүрээнд хийгдэх албан тушаалын ёс зүйн дэд хорооноос зөвлөгөө авч болно.

Ж.Сүхбаатар: Санаа нь, манай ёс зүйн юм буруу яваад байна. Гишүүд ингэж болно гээд байхаар ёс зүйн асуудал чинь өөрөө их савлагаатай, нэлээн субъективный байдаг учраас тэр ёс зүйн талаар мэргэжсэн байгууллага нь зөвлөгөө өгдөг юм билээ, аль ч улсад. 

Су.Батболд: Одоо бид нар дүрэм батална. Дүрмэн дээр бүх юм чинь байж байгаа. Яаж зөвлөгөө өгөх юм бэ гээд бүх юм. 

Н.Энхболд: Үүний дараа Байнгын хороогоор батлах ёстой.

Ж.Сүхбаатар: Ёс зүйн дэд хороо хариуцлага хүлээх талаасаа би утасдаад асуухад буруу зөвлөгөө өгсөн бол тэр нөхөр өөрөө хариуцлагад татагдах хэрэгтэй.

Ө.Энхтүвшин: Тэр үүднээс Сүхбаатар гишүүн тайлбарлаад байна.

Н.Энхболд: Наана чинь ийм ньюнс бий шүү. Жишээ нь хэнээс асуух вэ гэдэг асуудал гарч байгаа. Ёс зүйн дэд хорооны дарга ганцаараа мэдээд зөв, буруугий хэлдэг манай дүрмээр бол биш. Өөр парламент, зарим парламентууд бол бүр яг түүнийг нь сахиулдаг, энэ хүнээс асууж байна гээд заачихсан ийм дүрэмтэй газрууд бий. Тэр тохиолдолд Сүхбаатар гишүүний хэлж байгаа шиг асуугаад, за би нэг ийм газар ирлээ, ингэж болох уу гэж асууж болж байгаа юм. Бидний оруулж байгаа Ёс зүйн дэд хорооны дүрмээр бол хороо бүхэлдээ шийдвэр гаргадаг учраас  би нэг хоол идэх гэж байна, хороо нэг  хуралдаач гэж байх боломжгүй байгаа юм. Энэ асуудлыг хэдүүлээ тусдаа сүүлд нь Дэд хорооныхоо дүрмийг ярихад яръя. Энэ дээр хэрэггүй ээ.

Ө.Энхтүвшин: Сүхбаатар гишүүний энэ саналыг дэмжиж байгаа гишүүд гараа өргөнө үү.

12-1.

Санал хурааж дууслаа. 

С.Ламбаа: Би горимын санал хэлье. Энэ дүрмийг хурдан батлах ёстой. Гэхдээ би нэг л юмыг хэлмээр санагдаад байх юм. Түрүүнээс хойш бас хэлээд, маргалдаад байна л даа. Ер нь энэ дүрэм гараад ирэнгүүт, энэ дүрэм чинь том өөрөө бие даасан нэг зүйл болох гээд байна. Хүмүүс юу бичсэн юм бэ гэдгийг ойлгохын тулд зарим гол гол заалтуудаа Улсын Их Хурлын тухай хуулийн, Улсын Их Хурлын Дэгийн тухай хуулийн, Авлигатай тэмцэх тухай хуулийн, Сонгуулийн тухай хуулийн, Төрийн албаны тухай хуулийн тэдийн тэдийн тэдийг гэсэн ийм тодотголуудыг өгч дүрэм гаргах нь ерөөсөө уншигч олонд, сонгогч олонд энэ бүх ард түмэнд хүртээлтэй болоход маш их чухал.

Одоо бол энэ чинь бас л нэг баахан юм бичсэн байж байдаг. Энгийн хүн Төрийн албаны тухай хуулийг авч үзээд, Сонгуулийн тухай хуулийг авч үзээд, Их Хурлын тухай хуулийг уншингуутаа тэр өгүүлбэрүүд чинь гараад л ирэх байхгүй юу? Бас давхардаад л санаанууд нь. Тийм учраас тэр хуулийг хэрэгжүүлэх зорилгоор ингэсэн заалтууд юм гэдгийг би шигтгэж өгөхийн ач холбогдол их шүү л гэж хэлэх гээд байгаа юм.

Д.Лүндээжанцан: Би Ламбаа гишүүний хэлсэн дээр нэмж хэлье. Хуулиуд гарахад ийм харилцааг тийм тийм юугаар зохицуулна гээд дээр нь цэцэг тавиад, дор нь Улсын Их Хурлын тухай хууль, Дэгийн тухай хууль, Төрийн албаны тухай хууль, Сонгуулийн тухай хууль гээд тэр хуулиудад чинь юм байж байгаа. Тийм учраас одоо энэ дүрмийг хүмүүс уншихаараа энэ Их Хурлын гишүүд хурлаас хожимддог, тасалдаг гэсэн шүүмжлэл тасрахгүй байгаа. Нэг үеэ бодоход ирц гайгүй байгаа. Гэхдээ хамгийн нэг номерын тулгамдсан асуудал бол ерөөсөө хуралдаа суудаг үндсэн ажлаа хийдэг байх асуудал хамгийн чухал. Бид зовлонгий нь үүрч байгаа бүлэг чинь хэцүү байна шүү дээ. Намайг Их Хурлын дарга гишүүдээ оруулаач гээд байдаг. Гэтэл зарим нь хурал зөвлөгөөн, томилолт, өвчин зовлон гээд янз бүрийн юманд явчихсан байдаг. Хурал тасална гэдэг үндсэн ажлаа хийхгүй байнаа, энэ бол ёс зүйн хамгийн том нь юмаа. Тийм учраас тэр хуультайгаа давхардсан байна уу? үгүй юу. Энэ дотор ямар нэгэн заалт давхар ч хамаагүй оруулж өгмөөр байна. Хурал тасалсан тохиолдолд авдаг арга хэмжээний асуудлыг нь Дэгийн тухай хуулиндаа оруулж өгмөөр байна. Цалингаас нь хасдаг барьдаг юмыг тэр Дэгийн хууль удахгүй орж ирнэ, тэнд орж ирнэ. Цалингаараа дутахгүй хүмүүс их бий байх л даа. Гэлээ гэхдээ  сонгогч олон түмэн, энэ хүн цалингаасаа хасуулжээ гэвэл энэ чинь бас нэг үзүүлэлт шүү дээ.

С.Ламбаа: Дондог гишүүн бид хоёрын яриад байгаа юмыг оруулахгүй бол болохгүй ээ. Би Улсын Их Хурлын гишүүний хамгийн ёс зүйтэй холбоотой нэг л асуудал байгаа. Хүмүүст Их Хурлын гишүүд янз бүрийн байдлаар бэлэг тараадаг барьдаг, юм өгдөг энэ юмыг хориглох хэрэгтэй. Энэ бол эцсийн эцэст маш хүнд байдалд оруулж байгаа. Зарим нь цалингаа өгч байгаа юм билээ. Улсын Их Хурлын гишүүд цалингаа бүхэлд нь өгнө, юугаараа амьдардаг атман байна вэ гэх мэтчилэнгээр ийм юмыг хориглох хэрэгтэй. Гэр өгнө, мөнгө өгнө, тийм юм өгнө, ийм юм өгнө.  Цагаан сарын бэлэг тараана. Энэ бол сонгогч нарыг худалдан авах л арга шүү дээ. Энэ туслалцаа биш. Монгол Улсын Их Хурлын гишүүн гэдэг бол хууль тогтоох байгууллага. Түүнээс энэ Засгийн газар биш шүү дээ. Засгийн газар бол шийдвэрээ гаргаад хүмүүстээ юмаа өгдөг л юм байгаа биз. Үүнийг хориглочих юм бол энэ журманд орно шүү.

Хориглосон юм огт байхгүй шүү дээ. Авдаг, өгдөг юмыг бүгдийг хориглочихоод, тэгээд өргөдөл баларч байна. Эмчилгээний зардал, сургалтын төлбөр бол  20-30-аараа ирж байна. 

Д.Энхбат: Бусад оронд бол ядуу хүмүүст тусалж болно. Гэхдээ аль эсхүл өөрийнхөө тойрогт биш байх ёстой, аль эсхүл Улаан загалмайн нийгэмлэгт өгөх ёстой. Улаан загалмайн нийгэмлэг өөрөө хаашаа өгөхөө мэдэг.  Өөрөө шууд өгөх нь болохгүй.

С.Ламбаа: Хувь Улсын Их Хурлын гишүүн өөрсдөө  өгдөг. Олж ирж болдог, олж ирсэн юмаа тэр  улаан загалмайдаа л өгдөг юм байгаа биз.

Су.Батболд: Ламбаа гишүүн зөв ярьж байна. Гэхдээ бид нар үүнийг ёс зүйн дүрмээр зохицуулах бололцоо байхгүй, хуулиар л  зохицуулна. Яаж байх юм бэ? үүнийг мөрдөж ч болно, мөрдөхгүй ч байж болно. Мөрдөөд за хүнд  100 мянган төгрөгний туслалцаа үзүүлчихлээ. Хүүе чи Батболд оо,  100 мянга өгч болохгүй шүү дээ гээд байнга Ёс зүйн хороон дээр дуудаад байх юм уу?  Дүрмээр зохицуулж болохгүй. Бид нар үүнийг чинь зөндөө ярьсан юм. Бид нар аль болох хориглосон заалтыг бага оруулахгүй бол энэ дүрэм маань дүрэм биш болно.

С.Ламбаа: Тэгвэл Улсын Их Хурлын тухай хуулинд оруулъя.

Су.Батболд: Түүнийг хэлэлцэх үедээ л яръя.

Ө.Энхтүвшин: Дэгийн болоод Улсын Их Хурлын

Д.Энхбат: Ёс зүйгүй шүү гэдгийн деклараци хийж байгаа шүү дээ. Тийм учраас Улсын Их Хурлын гишүүн цагаан сараар боов тараадаг нь ёс зүйн

Н.Энхболд: Тэгэхээр зарим нь баатар болчихдог юм. Хамгийн их ёс зүйгүй юм хийж байгаа зарим хүн  их баатар болоод байгаа шүү. 

Энхтүвшин дарга аа, нэг ийм санал байна. Сая Лүндээжанцан дарга хэллээ, тэр хуулиудыг дурьдах хэрэгтэй. Тэр зөв байхаа. Тэгэхээр нийтлэг үндэслэлийнхээ 1.1 гэдгийн дор  1.2 гэж оруулж байгаад ёс зүй бол бас бусад тэр тэр хуулиудаар зохицуулагдана гээд тэр хуулиудынхаа нэрийг бүгдийг нь дурдая. Ёс зүйтэй холбоотой заалтуудтай хуулиудыг дурдая. Тэгээд  1.2-ыгоо  1.3 болгоод энд хүрээгий нь тодорхойлъё.

Ө.Энхтүвшин: Ламбаа гишүүний, Энхболд гишүүний яриад байгааг Улсын Их Хурлын тухай хуулийн юмыг удахгүй өргөн барих гэж байгаа. Нэмэлт өөрчлөлт оруулах тухай хуулийн төслийг ярих тэр үедээ оруулъя.

Лүндээжанцан гишүүний гарсан саналыг ажлын хэсэг хүлээж авч байгаа. Тэр хуулийн заалтуудыг дурдах нь зүйтэй гэж үзэж байгаа саналыг дэмжиж байгаа гишүүд гараа өргөнө үү.

Ингээд Улсын Их Хурлын тогтоолын төслийг нэгдсэн хуралдаанд оруулж, анхны хэлэлцүүлэг хийхийг дэмжиж байгаа гишүүд гараа өргөнө үү.

Урт настай тогтоолын төсөл Төрийн байгуулалтын байнгын хорооноос гараад Улсын Их Хурлын нэгдсэн чуулганд орохоор болж байна.

Үүнтэй холбоотойгоор зарим хууль, тогтоолын төслийг буцаах тухай Улсын Их Хурлын тогтоолын төсөл танилцуулъя.

Монгол Улсын Их Хурлын чуулганы хуралдааны дэгийн тухай хуулийн  16 дугаар зүйлийн  16.8-д заасныг үндэслэн Монгол Улсын Их Хурлаас Тогтоох нь:

 
1.Улсын Их Хурлаас 2006 оны 01 дүгээр сарын 26-ны өдрийн хуулиар Монгол Улсын Их Хурлын  гишүүний эрх зүйн байдлын тухай хуулийг хүчингүй болсонд тооцсон, түүнчлэн Улсын Их Хурлын  2007 оны  10 дугаар сарын 11-ний өдрийн тогтоолоор Монгол Улсын Их Хурлын чуулганы хуралдааны дэг батлах тухай Улсын Их Хурлын  2006 оны  1 дүгээр сарын  27-ны өдрийн  14 дүгээр тогтоолыг хүчингүй болсонд тооцсон тул Улсын Их Хурлын гишүүн Дэмбэрэл, С.Батболд, Л.Гантөмөр нараас  2005 оны 8 дугаар сарын З-ны өдөр өргөн мэдүүлсэн Улсын Их Хурлын гишүүний эрх зүйн байдлын тухай хуульд өөрчлөлт оруулах тухай хуулийн төсөл, Монгол Улсын Их Хурлын чуулганы хуралдааны дэгд нэмэлт, өөрчлөлт  оруулах тухай Улсын Их Хурлын тогтоолын төслийг  хууль санаачлагчид нь буцаасугай.

2.Мөн Ёс зүйн дэд хороог Ёс зүйн байнгын хороо болгон өөрчлөх шаардлагагүй гэж үзсэн тул Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Их Хурлын тухай  хуулийн  20.8-д Байнгын хороо хууль тогтоомжид нийцсэн дүрэмтэй байх бөгөөд түүнийг хуралдаанаар батална гэж заасан учраас Ёс зүйн байнгын хорооны дүрэм батлах тухай УИХ-ын тогтоолын төслийг хууль санаачлагчид нь буцаасугай гэсэн ийм тогтоолын төслийг та бүхэнд танилцуулж байна.

Д.Дондог: Энэ Улсын Их Хурлын гишүүний эрх зүйн байдлын тухай хууль хүчинтэй байхад өргөн баригдсан төсөл байгаа. Одоо байхгүй болсон. Гэтэл тэр Эрх зүйн байдлын тухай хуулийн ихэнх зүйл нь УИХ-ын тухай хуульд орчихсон шүү дээ. Тэнд дотор орчихсон юм давхцаагүй байгаа. Зайлшгүй өөрчлөлт орохоор юм давхцаагүй байгаа. Наадахыг чинь буцаачихаж болно, эхний ээлжинд буцаана. Тэгээд залгуулаад тийм өөрчлөлтөд нь зайлшгүй өөрчлөлт хийх ёстой юм наадахтай чинь цуг нэг мөр алга болчихож байгаа юм биш байгаа л гэж хэлж байгаа юм.

Ө.Энхтүвшин: Манай хуулийн зөвлөхүүд үүнийг сайн үзсэн байгаа. 

Д.Дондог: Тийм байвал УИХ-ын тухай хуульд  өөрчлөлт хийнэ гэсэн үг шүү дээ.

С.Ламбаа: Буцаахтай холбогдуулаад өргөн барьсан гишүүд нь буцаахыг зөвшөөрч байгаа юм уу? 

Су.Батболд: Гол нь Байнгын хороо байгуулахтай холбоотой юмыг хэлэлцэж байгаа.

Ө.Энхтүвшин: Энэ төслийг дэмжиж байгаа гишүүд гараа өргөнө үү.

Илтгэгч нь УИХ-ын гишүүн Н.Энхболд илтгэхээс  гадна аваад гарнаа.

Хоёр. Монгол Улсын хууль тогтоомжийг  2012 он хүртэл боловсронгуй болгох Үндсэн чиглэл батлах тухай УИХ-ын тогтоолын төсөл /Анхдугаар хэлэлцүүлэг/

Саналаа хэлээд явья. Одхүү, Дондог, Батбаяр, Энхбат, Батболд, Сүхбаатар.

Д.Одхүү: Энэ хуультай холбоотой юм байгаа. Хэлэлцэх эсэх асуудлыг нь шийдчихсэн. Миний бодлоор бол УИХ-ын гишүүд  болон Засгийн газар хууль санаачлах эрхээ эдэлж байгаа субъектүүд өөрсдийнхөө хуулийг оруулж байгаа.  Намар, хаврын чуулганы урд нь УИХ-ын гишүүдээс саналыг нь авч байгаа, боловсруулсан болон санаачилж байгаа хуулиудынх нь саналыг авч байгаад хэлэлцэх асуудлын төлөвлөгөө гарч байгаа тохиолдолд бүр  2012 он хүртэл 3-4 жилээр ингэж бөөндсөн тийм их айхтар жагсаалт гарах нь нэгд зарчмын хувьд буруу бөгөөд утгагүй.

Хоёрдугаарт нь, энэ асуудал орж ирэхэд нэг аюул байгаа нь, энэ чинь хууль болоод явчихна. Дараа нь үүнээс тэдэн хувийн гүйцэтгэлтэй гээд нөгөө Их Хурал чинь ажлаа хийсэн үү? үгүй юу гээд ингээд элдэв долоон юм ярихын эх үндэс бай болно. Угаасаа ийм юм орж ирдэг нь харамсалтай нь би тэр үед байгаагүй л дээ, хэлэлцэх эсэх асуудлын үед, утгагүй л санагдаад байгаа юм. Шаардлагатай байгаад л оруулж байгаа юм байх даа гэхээс биш, үүнээс өөр, яг үүний дагуу хатуу дэгээр яваад  урьд нь хэрэглэсэн хавар, намрын чуулганы жагсаалтаас онцгойлох юм байхгүй шүү дээ, дарга аа. Энэ бол хэрэгтэй л юм байхдаа гэж явуулахаас биш уг нь ач холбогдол их багатай л юм. Энд асуугаад яриад байх ч юм алга. Энэ чинь бараг Монгол Улсын бүх хуулиудын жагсаалтыг аваачиж тавьчихаад гар өргүүлэх гэж байгаа юм байна. Тэгэхээр тийм л юм байдаг юм байна гэж бодохоос.

Ө.Энхтүвшин: Байнгын хорооны хуралд Хууль зүй, дотоод хэргийн яамны Төрийн нарийн бичгийн дарга Баясгалан, мэргэжилтэн Дондогмаа нар оролцож байгаа би танилцуулж байна. Дондог гишүүн.

Д.Дондог: Монгол Улсын хууль тогтоомжийг  2012 он хүртэл боловсронгуй болгох энэ чиглэлд 2-3 санал хэлэх гэсэн юм.

Нэгдүгээрт, Шашин, сүм хийдийн харилцааны тухай хуулийг нэмэлт, өөрчлөлт оруулъя  гэж энэ хуулийн жагсаалтанд оруулмаар байна. Сая бид нар Байнгын хорооны шугамаар хэд хэдэн аймагт энэ тухай хуулийн хэрэгжилтийг шалгаж үзсэн. Үүнтэй холбоотой орон нутгаас гарч байгаа санал бол одоогийн хэрэгжиж байгаа, мөрдөж байгаа хууль бол бүрэн дүүрэн зохицуулж чадахгүй байнаа. Тийм учраас бидэнд санал байнаа, өөрчлөлт оруулах шаардлага байна гэсэн. Тэгээд миний бодлоор ер нь аймгуудаас манай Байнгын хорооны шугамаар саналыг нь аваад ямар өөрчлөлт оруулах санал байна гэдгийг авч боловсруулаад тийм өөрчлөлт оруулна гэдэг үүднээс нэрийг нь энэ жагсаалтанд оруулъя гэсэн саналыг нэгдүгээрт хэлэх гэж байна.

Ө.Энхтүвшин: Одоо санал хураалгана шүү дээ

Д.Дондог: Одоо бичээд өгье. Хоёрдугаарт, Тэмдэгтийн хураамжийн тухай хууль гэж бас байгаа юм. Өмнөх 4 жилд үзэж байгаад орхисон. Энэ олон хашаанд ороод гардаг, Улаанбаатараас орж гарч байгаа, аймгуудаас орж гарч байгаа бүх газар чинь хүмүүс хураамж төлж байгаа. Татвараас гадна давхар, давхар хураамж төлж байгаа. Одоо жишээлбэл, энэ ойрын аймгаас орж ирж байгаа машин гэхэд чинь эхлээд  500 төгрөгийг товчоон дээр төлж байна. Энд орж ирээд захын хашаанд ороод дахиад мөнгө төлж байна. Тэгээд дээр нь ачааны машин бол дахиад мөнгө төлж байна. Орон нутагт зам ашиглалтын төлбөр гээд дахиад төлж байна. Дээрээс нь татвар төлж байна. Ингээд  5 удаа төлж байгаа юм. Энэ мэтийг зохицуулж өгөхгүй бол иргэдээс гомдол санал уулзалт хийх болгонд гарч байна. Тэгээд Тэмдэгтийн тухай хураамжид  өөрчлөлт хийх тухай санал байна. Энэ дээр надад боловсруулж, судалгаа хийсэн юмнууд бий.  

Гуравдугаарт, манай Байнгын хорооны яг асуудал биш. Тэгэхдээ Фермерийн  тухай хуулийг ярих болоогүй юм болов уу. Салбарын Байнгын хороо юу гэж үзэж байгаа юм бол? Одоо чинь бэлчээр хомсдоод, аж ахуйг фермерийн аргаар эрхэлье гээд семинар ном хийгдээд, хөтөлбөр нь тусаад байдаг, хуульгүй байгаа. Үүнийг оруулбал яадаг бол? Гишүүд юу гэж үзэх юм бэ? оруулаад боловсруулаад явахад болохгүй биш болохоор болсон үе нь байх гэж бодож байна. Ийм З хуулийг энэ жагсаалтанд нэмж оруулъя гэдэг санал байна.

Ж.Сүхбаатар: Хууль зүйн байнгын хороо ажлын хэсэг гаргаад, тэгээд ажлын хэсгийн ахлагч байгаа, Гончигдорж дарга, Бат-Эрдэнэ гишүүн гээд, бид нар мэргэжлийн Байнгын хорооны хувьд түрүүний гишүүдийн хэлээд байгаа 2012 он хүртэл гэж бичсэн мөртлөө гарчиг нь, тэгсэн мөртлөө  2012 он гээд тавьсан байх шиг. Уг нь  11 оноор хязгаарлагдах ёстой. Тэгээд дотор нь дэс дараалал, ач холбогдлоор нь эрэмбэлэх үү яахав гэдэг асуудал дээр манай Байнгын хорооны ажлын хэсэг маргааш ажиллана.

Тэр Байнгын хорооны ажлын хэсэгтэй уялдаж ажиллах талаас нь Төрийн байгуулалтын байнгын хорооны гишүүдийн санал байвал сайн байна гэж би хэлэх байна.

Д.Энхбат: Үндсэн чиглэл гэж нэрлэсэн мөртлөө, яг харахаар ажлын жагсаалт байгаа юм, нэгдүгээрт.

Хоёрдугаарт, энэ ажлын жагсаалт бол дараагийн дөрвөн жилийн өмнөх дөрвөн жилийн ажил гэснээс ямар ч ялгаагүй. Ердөө л Их Хурлын хийдэг нормальный ажил. Тэгэхээр энэ бол задгай жагсаалт. Тэгээд магадгүй Их Хурлын хавар, намрын чуулган болгоны өмнө энэ чинь өөрчлөгдөнө. Товчоор хэлбэл, энэ бол тусгай хууль маягаар батлагдаад байх баримт биш юм шиг байгаа юм.

Хоёрдугаарт, Их Хурлаас гарах үндсэн чиглэл гэж хэрвээ яг нэрээр нэрлэвэл миний бодлоор энэ 4 жилд хийх улс төр, эдийн засаг, нийгмийн гол реформынхоо чиглэлүүдийг заахаас биш, хийх ажлын энэ чинь экошенплан байхгүй юу? Тэгэхээр зэрэг миний бодлоор Үндсэн хуулиа өөрчлөх юм уу? улс төрийн сонгуулийн тогтолцоонуудаа яах юм бэ гэсэн ийм гол концепциуд нь гараагүй байхад энэ бол ердийн нэг жагсаалт шүү дээ. 

Миний ойлгож байгаагаар бол  энэ бол зүгээр л нэг ажлын баримт  болохоос биш яг шийдвэрийн баримт биш шүү дээ. Хэлэх гээд байгаа миний санаа бол   Үндсэн чиглэлийг баталъя. Гэхдээ жил жилээр. Гол нь энгийн үгээр хэлбэл гол реформуудынхаа чиглэлийг батлаад, тэр преоретит нь гарсны дагуу доторх энэ хуулиудаа жагсааж явах нь зүйтэй болов уу гэж бодож байна. Тэгэхгүй одоо Үндсэн хуулиа өөрчилнө гээд ороод ирвэл энэ бүгд бас дахиад л хэрэггүй болно. Маш их олон юм дагаад л өөрчлөгдөнө. Тэгээд бид преоритетоо батлаагүй байж, ажлын жагсаалт батална гэхээр болохгүй байгаа юм. 

Ц.Батбаяр: Энэ жагсаалт үндсэндээ 157-оор хязгаарласан байгаа юм. Энэ дээр орж ирээгүй маш олон асуудал байна. Улаанбаатар хотод хамгийн их хэрэгтэй байгаа Ипотекийн хууль, Улаанбаатар ч гэхгүй, аймгийн төвүүдэд байгаа. Ипотекийн хуулийн асуудал нэг ч орж ирсэнгүй. Агаарын бохирдлын хууль бас байхгүй байна. Мөн гэр хорооллыг орон сууцжуулна гэж байгаа. Үүнтэй холбоотой газраа өгсөн иргэдийн эрх ашгаа хамгаалах газар хоорондын зохицуулах хуулиудын заалт байхгүй.  Энэ хуулиуд байхгүй байхад үүнийг дахиж оруулах шаардлага байна уу? Энэ  157 хуулийг хэлэлцэнэ, бусад хуулиуд орохгүй гэсэн юм гарч ирэхгүй биз дээ? Бид  157-г баталсан, одоо үүнээс хойш хууль оруулахгүй гэвэл амьдрал баян юм чинь өчнөөн олон хуулиуд хэрэгтэй байна шүү дээ.

Д.Лүндээжанцан: Энэ олон жилийн нүүр үзэж, нэг ийм юм яваад ирсэн байгаа юм. Эмчлүүлсэн хүн өгч дассан, эмчилсэн хүн нь авч заншсан самбай, янчаан хоёр гэдэг шиг. Ингээд нэг чуулган эхлээд жил болох үед энэ хууль тогтоомжийг боловсронгуй болгох төлөвлөгөө гэж орж ирээд, тэгээд жагсаалт батлаад. Ингээд манай Хууль зүйн яам, Засгийн газраас нэг юм оруулж ирдэг. Дээр нь гишүүн болгон өөр өөрснийхөө бодож санаж байгааг нэмдэг. Ингээд жагсаалт батлаад яваад ирсэн. Үүнийг яаж өөрчлөх вэ гэвэл, хэрвээ Үндсэн чиглэл гэж байгаа бол преоритет өгөөд, гол гол реформын шинжтэй зүйлүүдээ төрийн байгуулалтын шинэчлэл, эдийн засгийн шинэчлэлийн чиглэлээр, нийгмийн чиглэлээр, засаг захиргаа, үндэсний аюулгүй байдлын чиглэлээр, хууль цаазын чиглэлээр гээд, хүний эрх, эрх чөлөө гээд ингэж преоритет өгөөд  хийж болох нэг хувилбар байна. 

Ингэхдээ тэр дотор энэ энэ хуулиуд дээр ийм ийм гол үзэл баримтлалын өөрчлөлтүүд хийнээ гээд. Гэтэл манайх он оноор нь голдуу аваад явсан. Хууль зүйн байнгын хороо, мэргэжлийн Байнгын хороо, удирдамж чиглэлээ Төрийн байгуулалтын байнгын хороо нь өгөөд, мэргэжлийн Байнгын хороо нь энэ дээр нь ажиллаад, тэгээд бид бол  хэдийгээр хоёулаа оруулах эрхтэй боловч анхдугаар хэлэлцүүлэг учраас эхний шатанд нь нэлээн сайн ажиллаад, Төрийн байгуулалтын байнгын хорооноос гол чиглэлүүд өгөөд, тэгээд Хууль зүйн байнгын хороон дээр нь нарийвчилж авч үзээд үүнийг гаргавал арай дээр байж магадгүй юм байгаа.

Гишүүн болгон өөрийнхөө санаачилъя, сонгуульд оролцохдоо ийм ийм хуулиуд дээр би ажиллаж,  ингэж хэрэгжүүлнэ гээд ярьсан байдаг. Тэр болгоныгоо оруулах гээд байдаг. Эхлээд сайхан мөрөөдөөд, их сайхан олон хуулиудын нэр гаргадаг.  Яг үнэн хэрэг дээрээ  нэг юм нь ч ирдэггүй, барагтай бол асуудал нь орж ирдэггүй. Тэгээд чуулган болгоны өмнө  Их Хурлын тухайн чуулганаар хэлэлцэх асуудлын тогтоолыг гаргахдаа хамгийн бэлэн болсноос нь эхлээд гаргадаг. Дотор нь үүрэг даалгавартай юугаа хандлага болгоод хэдийг тавьдаг, нэг иймэрхүү байдалтай явж ирсэн. Одоо бол бид энд хууль тогтоох үйл ажиллагааны шинжлэх ухааны үндэслэл, төлөвлөлт, прогноз, улс орны хөгжлийн бодлоготой уялдуулж авч үзэх гээд энэ олон талаас нь цэгцтэй авч үзэх явдал бол бидэнд үгүйлэгдэж, дутагдаж байгаа юм.

Би хэлэлцэх үед үүнийг ярих ёстой асуудлууд бас зарим нь байна. Өнөөдрийн хувьлд  ямар ч байсан эхлээд зарчмын ямар саналыг Хууль зүйн байнгын хороонд өгч болох вэ? хоёрдугаарт нь, юу юуг оруулж болох вэ гэдэг асуудлыг оруулж болно.

Ер нь хаягдсан байлаа ч гэсэн шаардлагатай үед  оруулаад ирэх нь нээлттэй яваад ирсэн. Бэлэн болсон бол нээлттэй яваад ирсэн. Гялгар хүүдийний хууль гээд ер нь нэг их яригдаж байгаагүй шүү дээ, өмнө нь. Сая гэнэтхэн манайхан гаргаад хэлэлцэх болоод л ирлээ.

Хоёр дахь асуудал бол Үндсэн хуулийн өөрчлөлтийн асуудлыг хүмүүс их ярьж байна. Энэ хүрээнд хоёр намын зөвлөлдөх зөвлөл гэж ажилладаг. Ер нь бид нар юу гэж үзэж байна вэ гэхээр Үндсэн хуулийн ямар нэгэн өөрчлөлт, реформын асуудал, засаг захиргаан, нутаг дэвсгэрийн нэгж, нутгийн удирдлагатай холбоотой асуудал, Сонгуулийн тогтолцоотой холбоотой асуудал, улс төрийн намтай холбоотой, энэ хэдэн том багц асуудал орж ирнээ. Тийм учраас манай Төрийн байгуулалтын байнгын хорооноос төрийн байгуулалтын шинэчлэл гэсэн хүрээнд энэ асуудлыг авч үзэж болох болов уу гэсэн. Бид өөр ухрах газаргүй учраас  хэдийгээр юм нь бэлэн болоогүй ч байлаа гэсэн энэ асуудлыг оруулах нь зүйтэй байж магадгүй гэж бодож байна.

Ө.Энхтүвшин: Уг нь сая Энхбат гишүүний хэлдэг их зөв. Үндсэн чиглэл гэчихээд жагсаалт оруулж ирэх биш, яг одоо проблемууд ийм ийм асуудлууд өнөөгийн засаг захиргаа, нутаг дэвсгэрийн нэгжийг энэ зохион байгуулалтыг боловсронгуй болгох нэг том асуудал байна. Түүнтэй холбоотойгоор Үндсэн хуулийн Хот тосгоны тэр асуудлыг заасан тэр заалтыг өөрчлөх, засаг захиргаа, нутаг дэвсгэрийн нэгжийн хууль гээд түүнийгээ дагуулаад проблемаа дагуулаад нөгөө хуулиудаа уг нь тавьж өрөх байх. Ерөөсөө манайх анхнаасаа баахан жагсаалт оруулж ирээд байгаа. Одоо бид нар ингэж чадах  юм уу, үгүй юу гэдэг л байна.

Д.Лүндээжанцан: Хэлэлцэх асуудлыг оруулаад шийдчихлээ. Одоо энэ бол Их Хурлын асуудал болсон. Бидний асуудал. Ийм учраас Төрийн байгуулалтын байнгын хороо, Хууль зүйн байнгын хороо хамтарсан ажлын хэсэг байгуулбал бараг дээр байж магадгүй байна. Хугацаа хэрэгтэй байна. 

Д.Энхбат: Би шүүмжилж байгаа юм биш шүү, зөв ойлгоорой. Шинэ орж ирсэн хүнд шинээр харагддаг.  Яг Их Хуралд ороод ирэхээр надад юу ажиглагдсан бэ гэхээр ингээд урдуур бүх юм урсаад байгаа юм. Түймэр унтраах горимоор явж байдаг. Хүн болгон нэг юм санаачилчихсан. Өөр өөрийнхөө юмыг ингээд эхнээс нь дуустал нь дагаад л давхичихдаг. Тэгэхээр одоо надад юу харагдаж байна вэ гэхээр нэг ийм жижигхэн санал байна. 

Одоо Монголын хүн амын  50 хувь нь ядуу байна, жишээлбэл. Уул уурхайн асар том проектууд хүлээгдэж байна. Эдийн засгийн маш том реформууд хийхгүй бол бид нар энэ маягаараа  20 жилд хэзээ ч ядуурлаас гарахгүй. Ингээд бодохоор  их том том преоритетный проблемууд. Тэгэхээр Их Хурал яагаад үүнийг хэлэлцдэг механизм байхгүй байна. Бид нар хуулинд хавчигдаад өөрөөр хэлбэл бүх юмыг ганц мэхтэй бөх шиг. Надад бол Дэгийн хуулиндаа үүнийгээ өөрчлөх юм уу? Байнгын хороонуудын үйл ажиллагаанд өөрчлөлт хийх юм уу? Нэгэнт л Үндсэн чиглэл ярилцаж байгаа юм чинь энэ рамын хүрээнд концепцийн асуудлуудаа маш сайн зангидаж байгаад хуулиудаа хийхгүй бол бид нар ингээд 4 жилийг бушуухан дуусгачих л юм шиг байна. Тэгээд дараагийн 4 жил үргэлжилнэ. Тэгэхээр дүгнээд хэлэхэд, сая хэлсэн ажлын хэсгүүдийн журмаар явах юм уу?  одоо гадаадын парламентууд бол бас арай өөр бүтэцтэй байдаг юм билээ. Полисын эмитин гээд тусгай явагддаг.   Яг үүн шиг юмнууд  хийх юм уу? Миний бодол бол ийм л сэтгэгдэл төрөөд байгаа юм.  Үүнийг дагаад 4 жил суунаа гэхээр үнэхээр хүсээд байгаа өөрчлөлтүүдээ бид нар хийж чадах уу гэдэг. Тэгэхээр өнөөдөр бол нэгэнт Үндсэн чиглэл гээд энэ асуудлыг өдөөгөөд ороод ирж байгаа юм чинь магадгүй энэ цэг дээрээс нь жинхэнэ тэр Байнгын хорооны дарга нар, хэн байдаг юм бэ? үүнийг жинхэнэ Үндсэн чиглэл гаргаж ирэх механизмыг эхлүүлчихмээр санагдаж байна. Хууль нь бол тэртэй тэргүй дагаад л бид нар хийгээд явна шүү дээ.

Су.Батболд: Энэ ийм байгаа юм. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай гээд хууль байгаа юм. Тэр хуулин дээр Засгийн газраас энэ Үндсэн чиглэлийг оруулж ирэх ёстой гээд хуулийн заалттай. Манай гишүүд юу оруулаад ирэв? яагаад ийм  юм баталж байна вэ гээд асуугаад байх юм. Энэ чинь хуультай учраас зайлшгүй бүрэн эрхийнхээ эхний жилдээ үүнийг баталдаг учиртай гэж.

Тийм учраас энэ дээр яагаад оруулаад ирэв? үүнийг хэлэлцэх ёстой юу, үгүй гэдэг асуудал байхгүй юм шиг байгаа юм.

Хоёрдугаарт, одоогийн ярьж байгаагаар ингээд байна. Хууль болгон дээр концепцийг нь эхлээд ярьж байгаад үүнийг хэлэлцэх үү, үгүй юу гэдгийг шийднэ гэж. Энэ чинь  150 хэдэн хууль байлаа гэж бодоход бид нар өнөөдөр тэр хуулийн концепцийг гаргаж ирэхэд хэцүү.  Явцынхаа дунд тэр тухайн Байнгын хороон дээрээ ажлын хэсэг байгуулагдаж, эсхүл Засгийн газар концепцио боловсруулж оруулж ирээд хэлэлцдэг болохоос, одоо бид нар энэ хуулийг хэлэлцэх гэж байгаа, үүний концепци нь ийм юмыг бол хэлэлцэнэ, энэ өөрчлөлтийг хийхгүй гэсэн байдлаар одоо ярина гэж байхгүй. Мэдээж Үндсэн чиглэлийг ийм хуулиудын нэр томъёоны жагсаалт маягаар гаргаж ирэхээс аргагүй.

Тэгээд нэг хуулийг жишээлбэл 4 талаас санаачилж болно. Гишүүд, Засгийн газар, Ерөнхийлөгч гээд гурвуулаа санаачлаад оруулаад ирж болдог. Тэгээд бид нар хамтруулж хэлэлцэнэ. Тийм учраас ийм байдлаар гишүүдийг ойлгооч гэж хүсч байна.

Тэгж явахгүй бол одоо бид нар за одоо энэ Их Хурлын чуулганы хуралдааны тухай, Дэгийн тухай хуулийн ийм юмыг нь  хэлэлцэх гэж байгаа юм. Үүнийг нь хэлэлцэх учраас би энэ хуулийн жагсаалтанд оруулна, үүнийг нь хэлэлцэх учраас би болино гэсэн байдлаар хандана гэвэл хэзээ ч бүтэхгүй.

Хоёрдугаарт,  яг одоо энэ хуулиудын жагсаалт юм уу, үүнээс хамаараад Монгол орны эдийн засаг, нийгмийн бүхий л амьдрал хамаарна. Үүнийг чадна, чадахгүй гэсэн байдлаар одоо ярих нь бас их өрөөсгөл зүйл шүү. 

Ө.Энхтүвшин: Хууль зүй, дотоод хэргийн яам саналаа хэлэх биз.  Уг нь яагаад ийм жагсаалт оруулаад ирэв гэдэг дээр гайхаад байгаа юм бишээ. Гол нь тэр үндсэн чиглэлийг оруулах ирэх ёстой юм гэдгийг хэлээд  байна. Хуулийн жагсаалтууд биш. Үндсэн чиглэлийг оруулж ирэх ёстой юм гэдэг дээр л байгаа юм.  Үүнийг  өнөөдөр энэ нэгдүгээр хэлэлцүүлэг хийгээд явж байгаа үед үүнийг бүхэлд нь өөрчлөөд, бүрэн проблемоор нь, тэр байгаль хамгаалах асуудлаар ч байдаг юм уу? төрийн захиргааны ч байдаг юм уу? бүлэглэж, концепциор нь оруулж ирэх техник ажлыг хийж чадах уу? үгүй юу гэдгийг бид сайн мэдэхгүй байгаа. 

Д.Лүндээжанцан: Сүхбаатар аа, та нар яаж хийх гээд байгаа юм  бэ?

Ж.Сүхбаатар: Энд ийм асуудал байгаа юм. Цаг хугацааны хувьд яг одоо ингээд урсаад өнгөрнө гэдэг шиг, төлөвлөснөөрөө ингээд яаралтай хийнэ гэвэл эхний төсөөлж байгаагаар шүү дээ, ажлын хэсгийн гишүүд цуглаагүй байна. Маргааш цуглана. Төсөөллөөр бол одоогийн зөвхөн тэр он дарааллаар явсныг бас бүлэглэж, харьцангуй ач холбогдлоор нь ч байдаг юм уу? шинээр болон шинэчлэн найруулж байгаа хуулийн төслүүдийг тэргүүн эгнээнд нь оруулах, тэгээд тэр асуудлынх нь ач холбогдлыг Засгийн газрын мөрийн хөтөлбөр, эрхх зүйн шинэтгэлийн хөтөлбөр гэсэн, хүний эрхийг хангах үндэсний хөтөлбөр гэсэн ийм гурван бодлогын баримт бичиг байгаа. Энэ гурван бодлогын баримт бичигтэй магадгүй уяж нэг харж магадгүй юм. Ингээд одооны харьцангуй бүдүүлэг гэдэг юм уу? ерөнхий юмыг жаахан хумисан маягаар ингэж явах шаардлага байгаа юм.

Хэрвээ үгүй ээ, Лүндээжанцан даргын түрүүний хэлдгээр хамтарсан маягаар хийнэ гэвэл яах аргагүй Энхбат гишүүний хэлдэг шиг проблемууд юу байгаа вэ гэдгийг бас нэг жагсаамаар байна. Жишээлбэл, нийгэм, эдийн засгийг хөгжүүлэх үндсэн чиглэл гэж бид нарын нэг оны гаргадаг шиг, бид нар проблемуудаа он оноор тэртэй, тэргүй Үндсэн чиглэлийг гаргачихаар, тэртэй тэргүй энэ Үндсэн чиглэлийг ард нь хуулиар л шийдэх юм. Улсын Их Хурал гэдэг чинь юу юм бэ гэхээр хуулиар асуудлуудыг шийддэг. Тэгэхээр нийгэм, эдийн засгийг хөгжүүлэх Үндсэн чиглэлтэй уяад баталж магадгүй. 

Гэтэл үүний чинь агуулга нь нэлээн бодоод байхаар хоёр асуудал байгаа юм билээ, цаад агуулга нь. Нэгдүгээрт, дэлхийн улс орнуудад парламентаа залж хөтлөх буюу парламентаа ийш тийшээ  хадууруулахгүйн тулд хуулийн төлөвлөгөө гаргаж, парламентиа шахдаг юм байна. Энэ хүрээнээсээ аль болохоор хазайлгахгүй гэж Засгийн газар хууль санаачлагчийн гол үүрэгтэйн хувьд парламентаараа мөрийн хөтөлбөрөө дэмжүүлж ажиллахын тулд чиглүүлдэг нэг ийм арга байх шиг байна. 

Хоёр дахь юм нь, парламентын сонирхол татдаг юм нь болохоор эрх зүйн шинэтгэлийн хүрээнд буюу хууль тогтоомжуудын уялдаа холбоо болоод үгүйлэгдэж байгаа шинээр орж ирэх тэр хуулиудын орон зайг нөхөхийн тулд хууль тогтоомжийг боловсронгуй болгох гэдэг үг яваад байгаа юм. Парламентын сонирхол бол хууль тогтоомжуудын хооронд цэвэрлэгээ хийх буюу эрх зүй шинэтгэлийн хоёр дахь үе шатны ажил буюу эрх зүйн томоохон цэвэрлэгээ хийхэд чиглэгдсэн ийм чиглэлээр жишээлбэл боловсронгуй болгох Үндсэн чиглэл сонирхогдох юм шиг байгаа юм.

Засгийн газар бол ажлын төлөвлөгөө маягаар ийм л хүрээнд Засгийн газар бол өөрийнхөө санаачлах хууль нь ийм байна. Та нарын парламентын гишүүдийн санаачлах хуулийн төслүүдээс энэ нь илүү акцент өгөхөөр байна гэж. Тэгэхээр энэ дээр төгсгөлд нь миний хэлэх юм бол ерөөсөө цаашдаа ингээд явна гэвэл уг нь бүх Байнгын хороогоор орох ёстой юм билээ. Төрийн байгуулалтын байнгын хороо преоритетный гэж үзэж байгаа нь юу юм бэ? Эдийн засгийн, Аюулгүй байдал гээд ингээд преоритетный гэж үзэж байгаа зүйлүүдийг нь энд үлдээгээд явах юм бол уг нь зөв болох юм шиг байгаа юм, парламентын талаасаа бол. Байнгын хороо болгон энд үнэлгээ өгөөд  157 биш, магадгүй  100 болгоод, Байнгын хороо болгон өөр өөрийнхөө санал дүгнэлтийг оруулаад, тэгээд тэр хүрээнд нь санал хураагаад ингээд энэ Үндсэн чиглэл гарах юм бол одоогийн хувьд зөв болох болов уу гэсэн нэг ийм ерөнхий төсөөлөл одоогоор надад байгаа, ажлын хэсгийн ахлагчийн хувьд.

Ө.Энхтүвшин: Тэгэхээр би одоо яаж санал хураалгах юм бэ? 

Д.Лүндээжанцан: Энэ хуулиудаа дээш доош нь болгоод саналын томъёоллуудыг бичээд өгч болно. Жишээ нь Шударга бус өрсөлдөөний хуулийг  2012 онд гээд тавьсан. Түүнийг 2009 онд, одоо бараг хаврын чуулганд хэлэлцэх гэж байна. Жишээ нь энэ энийг томъёолоод Өрсөлдөөний хуулийг гаргахаас аргагүй гэх мэтчилэнгээр ганц нэг наашаа цаашаа  юм байна. Дотор нь юу хаягдав? яаж бүлэглэмээр байна вэ? техникийн асуудал байх шиг байна.

Ө.Энхтүвшин: Уг нь  одоо бол жаахан хоцорсон хойно нь яриад байна. Засгийн газраас зөв хэлбэрээрээ явдаг юмыг эхлүүлбэл зүгээр байгаа юм. Зүгээр нэг жагсаалт оруулж ирээд батлаад хаячихдаг биш. Яг энэ 4 жилд шийдэх ёстой асуудлууд юу юм бэ? дарааллаар нь. Асуудлууд нь юу юм бэ гэж хийгээд оруулж ирвэл, тэгэх юм бол  157-оос цаашаа авахгүй юм биш байгаа гэсэн тийм яриа гарахгүй л юм. 

Одоо өнөөдөр нэгдүгээр хэлэлцүүлэг  явж байгаа учраас бид нарын хувьд

Д.Дондог: Их Хурлын дарга Хууль зүйн болон Төрийн байгуулалтын байнгын хороо хоёрт цохсон юм шиг байна. Саяны гаргаж байгаа саналын дагуу манайх энэ хэлэлцүүлгээ түр орхиод бусад Байнгын хороогоор дарга нартай ярьж байгаад хэлэлцүүлэг хийлгээд, шүүлгээд тэгээд гараад ирсэн дээр нь манайх нэгтгээд Хууль зүйтэй хамтраад ч юм уу? ингээд гаргачихвал яасан юм бэ? Тэртэй тэргүй концепцийн юмнуудыг нэгэнт өргөн барьсан юман дундуур орж ирнэ гэж байхгүй шүү дээ. Ер нь бол саяны хэлээд байгаа ерөнхий тулгараад байгаа юмнууд, шийдэх ёстой юмнуудыг дараагийнхаа юман дээр дахиж өөр маягаар хэлэлцээд, Шийдвэрийн төсөл боловсруулах журмын хуулин дээрээ хэлэлцээд явчихбал яасан юм бэ?  Нэгэнтээ ингээд ороод ирсэн юмыг яаж ч болохгүй болно. Хаяж болохгүй, байж болохгүй болно. 

Өнөөдөр манай Байнгын хороо санал хураагаад явчихаар саяны гишүүдийн гаргаад байгаа бусад Байнгын хороодоор шүүгдэж орж ирсэн юм уу? үгүй юм уу, гишүүд бол саналаа л өгсөн байгаа, Засгийн газрын болон Их Хурлын гишүүд. Тэгэхээр түүнийг бусад Байнгын хороодоос авчихмаар санагдаад байх юм.

Д.Лүндээжанцан: Бүх Байнгын хороогоор орж чадахгүй ээ.

Су.Батболд:  Энэ чинь бүх Байнгын хороогоор хэлэлцэгдээд дараа нь Хууль зүйн байнгын хороон дээр очиж эцсийн яриагий нь хийгээд, тэгээд Хууль зүйн байнгын хороо Их Хуралд оруулах юм билээ.

Бүх Байнгын хороогоор орж байгаа. Сая 5 дахь өдөр Энхтүвшин дарга байхгүй байж байгаад, би даргын зөвлөл дээр очсон. Тэгэхэд хуулийн хэлтсийнхэн ярьж байгаад юу ч гэсэн бүх Байнгын хороогоор эхлээд хэлэлцүүлье, тэгээд Хууль зүйн байнгын хороо нэгтгэж Их Хуралд оруулах юм байна гэж тохирсон юм. 

Уг нь бид нар зөвхөн өөрийнхөө чиглэлийн хуулиудыг хэлэлцэх юм уу, оруулах юм уу? оруулахгүй юм уу гэдэг юмнуудаа яриад л Хууль зүйн байнгын хороонд саналаа өгчих юм билээ. Тэгээд Хууль зүйн байнгын хороо Их Хуралд оруулахаар тохирсон. 

Одоо бид нар ганц хоёр он сар өөрчилдөг юм уу? хуулиудаа хасах уу? байлгах уу гээд манай Төрийн байгуулалтын чиглэлээрх хуулиудаа яриад л тэд нар нь саналаа өгөөд л болно.

Д.Дондог: Тэгэхээр энэ долоо хоногийн хэлэлцэх асуудлын төлөвлөгөөнд бүх Байнгын хороон дээр байна уу? үгүй юу гэдгийг харчих л даа. Тэгээд байгаа бол боллоо шүү дээ. Байхгүй л байгаа шүү дээ.

Д.Энхбат: Энэ дээр нэг зүйлийг зөв ойлгоод, ер нь ямарваа нэг юм, одоо төлөвлөгөө гэх юм уу ийм зүйлийг  хоёр зүйл ярьдаг шүү дээ. Нэг нь бол байгаа нүхүүдийг араас нь бөглөж явдаг. Нөгөө дэх нь бол зорилго тавиад өөрөөр явдаг. Ердөө л энэ хоёрын маргаан хийгээд байгаа зүйл. Тэгэхээр эндээс би ганцхан Их Хурлын ролийг л асууж байгаа юм. Өнөөдөр үнэхээр Монгол Улсад хийх томоохон реформуудын улс төрийн бодлогыг Их Хурал гаргах юм уу? үгүй юм уу гэж. Хэрвээ гаргах юм бол түүнийгээ концепцийн түвшинд ярихгүйгээр хууль болгон дээр хэрэлдэнэ гэдэг чинь өөрөө бараг ажлыг арав дахин хүнд болгоно шүү дээ. 

Хууль болгон дээр задгай гишүүд саналаа хэлнэ. Тэгэхээр миний ойлгож байгаагаар бол зангидахгүй бол энэ  150 хэдэн хуулийг ядахдаа яаж оролцох юм бэ? ер нь ерөнхий зураг нь ямар байгаа юм бэ? ингээд бодохоор зэрэг, би шинэ гишүүний хувьд мэдэхгүй байж магадгүй. Тэгэхдээ надад ямар мэдрэмж төрөөд байна вэ гэхээр энэ хуулиудын цаана яг юу нуугдаад байгааг ойлгохгүй байна. Хууль нь орж ирэхээр З хоногт хэлэлцэх юм байна л даа. 

Ө.Энхтүвшин: Саяны яригдаад байгаа манай Байнгын хороон дээр яригдаж байгаа энэ зүйлийг тэмдэглье. Ер нь цаашдаа ингэж орж ирэх нь зүйтэй гэдгийг тэмдэглээд, Байнгын хорооны санал дүгнэлтэндээ нэлээн тодорхой оруулаад өгье.

Нэгэнт өнөөдөр энэ шатанд хүрч байгаа учраас манай  Байнгын хорооны чиглэлийн нэр заасан байж байгаа. Санаачлагч гишүүд нь тэр тэр гээд Засгийн газраас ороод ирсэн байна. Жишээ нь Их Хурлын дэгийн тухай хуулийг Буд гишүүн санаачилна гээд. Тэр тэрийгээ харж байгаад тэр хүрээндээ яригдах тэнд үлдсэн байгаа төслүүдийн хувьд байгаа бол саналаа хураагаад, саналаа өгөөд өнөөдрийн хувьд тэгээд явья.

Д.Лүндээжанцан: Хоёрдугаар хэлэлцүүлгийн үед анхдугаар хэлэлцүүлгээр батлахгүй техникийн талаасаа юм хийж болно шүү дээ. Манай Төрийн байгуулалтын байнгын хороо ямар ч байсан өөрийнхөө юмыг гаргасан байх хэрэгтэй.

Ө.Энхтүвшин: Су.Батболд, Д.Лүндээжанцан нарын гаргасан, Монгол Улсын тэргүүн шадар сайдын эрхлэх асуудлаар Шударга бус өрсөлдөөнийг хориглох тухай хуулийн төслийн шинэчилсэн найруулгыг  2012 гэснийг  2009 он болгож нааш татъя гэсэн саналыг дэмжиж байгаа гишүүд гараа өргөнө үү.

Ламбаа, Энхболд, Одхүү гишүүд бүгд дэмжинэ гэж хэлээд гарсан. Зарчмын айхтар хэлэх саналгүй гэсэн.

Дараа нь Су.Батболд гишүүн, 141, 142, 143, 144, 145, 147 дугаарт байгаа хуулиудын төслийг Улсын Их Хурлын ажлын хэсэг гэж өөрчилье гэсэн саналыг дэмжиж байгаа гишүүд гараа өргөнө үү.

12-10

Улсын Их Хурлын гишүүн Дондогийн гаргасан, Сүм хийдийн харилцааны тухай хуулинд нэмэлт, өөрчлөлт оруулах тухай хуулийн төслийг нэмж оруулъя гэсэн саналыг дэмжиж байгаа гишүүд гараа өргөнө үү.

12-11

Тэмдэгтийн хураамжийн тухай хуульд нэмэлт өөрчлөлт оруулах тухай хуулийг оруулъя гэсэн саналтай гишүүд гараа өргөнө үү.

12-11

Фермерийн тухай хуулийг шинээр боловсруулах нь зүйтэй гэсэн саналыг дэмжиж байгаа гишүүд гараа өргөнө үү.

12-8

Г.Баясгалан: Хууль санаачлагчийн хувьд бүрэн эрхтэй. Хугацаа хэлээд үнэхээр амжина, чадна гэвэл нэмээд л орно. 

Хүнс, хөдөө аж ахуй, хөнгөн үйлдвэрийн яамтай зайлшгүй ярьж байж тэндээс л орж ирнэ. Тэр маань Засгийн газраар хэлэлцүүлээд тэгээд наашаа явна. Тэнд одоогоор бид нарт Үндсэн чиглэлд өгсөн саналд.

Д.Дондог: Одоо санал хураагаад явья. Тэгээд би дараа нь Хүнс, хөдөө аж ахуйн яамтай яриад . . . 

Би болохгүй бол дараа нь саналаа татъя.

Ө.Энхтүвшин: Хот, тосгоны эрх зүйн байдлын тухай хуульд нэмэлт, өөрчлөлт оруулах хуулийг 2012 оныг 2010 он гэж өөрчлөх гэсэн саналыг дэмжиж байгаа гишүүд гараа өргөнө үү.

12-9

Захиргааны үйл ажиллагааны тухай хуулийг  2012 он гэснийг 2010 он болгох гэсэн саналыг дэмжиж байгаа гишүүд гараа өргөнө үү.

12-10

УИХ-ын гишүүн Ц.Батбаярын гаргасан, Ипотекийн тухай хууль, Агаарын төлбөрийн тухай хууль, Гэр хорооллыг орон сууцжуулах тухай хуулиудын төслийг нэмж боловсруулж хэлэлцье гэсэн саналыг дэмжиж байгаа гишүүд гараа өргөнө үү.

12-10

Ингээд санал хурааж дууслаа.

Илтгэгч нь Улсын Их Хурлын гишүүн Д.Дондог.

Гурав. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай

Энэ дээр ийм төслийг оруулж байна.

Нэгдүгээр зүйл. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 15 дугаар зүйлийн  15.6 дахь хэсгийг хүчингүй болсонд тооцсугай.

Хоёрдугаар зүйл. Энэ хуулийг батлагдсан өдрөөс нь буюу  2009 оны . . . дугаар сарын . . –ний өдрөөс дагаж мөрдөнө гэж.

Бүрэн эрхийн хугацаа нь  50-иас илүүгүй хугацаа үлдсэн үед 2 жилийн дотор тараахгүй гэсэн агуулгатай заалт байгаа. Түүнийг хүчингүй болсонд тооцох тухай ийм хуулийн төсөл байна.

Энэ төслийг дэмжиж байгаа гишүүд гараа өргөнө үү.

11-11

Илтгэгч нь Сүхбаатар гишүүн.

Ингээд Байнгын хорооны өнөөдрийн хуралдаан өндөрлөж байна. Гишүүддээ баярлалаа.

Хуралдаан  12 цаг  30 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ:






Д.ЦЭНДСҮРЭН

